
CYNGOR SIR DINAS A SIR CAERDYDD

Cyfarfu Cyngor Sir Dinas a Sir Caerdydd yn Neuad y Sir, Caerdydd ar ddydd Iau, 30 
Mehefin 2016 i drafod y materion a osodwyd allan yng ngwŷs y Cyngor dyddiedig 
dydd Gwener, 24 Mehefin 2016. 

Presennol: Cynghorydd Sir Monica Walsh (Arglwydd Faer)

Cynghorwyr Sir Ali Ahmed, Manzoor Ahmed, Dilwar Ali, Aubrey, 
Bale, Bowden, Boyle, Bradbury, Burfoot, Carter, Chaundy, 
Clark, Cowan, Kirsty Davies-Warner, Chris Davis, De'Ath, 
Derbyshire, Elsmore, Evans, Ford, Goddard, Goodway, Gordon, 
Govier, Graham, Groves, Hill-John, Hinchey, Holden, Howells, 
Hudson, Hunt, Keith Jones, Margaret Jones, Joyce, Kelloway, 
Knight, Lent, Lloyd, Magill, Marshall, McEvoy, McGarry, 
McKerlich, Merry, Michael, Mitchell, Murphy, Parry, Patel, 
Phillips, David Rees, Dianne Rees, Robson, Sanders, Simmons, 
Stubbs, Thomas, Ben Thomas, Graham Thomas, Lynda Thorne, 
Walker, Weaver, White, Wild, Darren Williams a Woodman.

21 :   YMDDIHEURIADAU AM ABSENOLDEB 

Derbyniwyd ymddiheuriadau am absenoldeb oddi wrth y Cynghorwyr Bridges, Ralph 
Cook, Richard Cook, Hyde, Javed, Lomax a Morgan.  

22 :   DATGAN BUDDIANNAU 

Gwnaed y datganiadau canlynol en-bloc yng nghyswllt Eitem 7 – Sefydlu Pwyllgor 
Pensiynau a Chyfranogi yng Nghronfa Bensiwn Caerdydd a Bro Morgannwg. 
Datganodd yr aelodau ddiddordeb personol fel Aelodau o Gynllun Pensiwn Caerdydd 
a’r Fro. 

1. Cyng Phil Bale 2. Cyng Sam Knight
3. Cyng Joe Boyle 4. Cyng Julia Magill
5. Cyng Patricia Burfoot 6. Cyng Gretta Marshall
7. Cyng Paul Chaundy 8. Cyng Rod McKerlich
9. Cyng Elizabeth Clark 10. Cyng Neil McEvoy 
11. Cyng Jayne Cowan 12. Cyng Sarah Merry
13. Cyng Kirsty Davies-Warner 14. Cyng Michael Michael
15. Cyng Daniel De'Ath 16. Cyng Georgina Phillips
17. Cyng Jonathan Evans 18. Cyng Dianne Rees
19. Cyng Lisa Ford 20. Cyng Adrian Robson
21. Cyng Russell Goodway 22. Cyng Eleanor Sanders
23. Cyng David Groves 24. Cyng Benjamin Thomas
25. Cyng Gavin Hill-John 26. Cyng Huw Thomas
27. Cyng Gareth Holden 28. Cyng David Walker
29. Cyng Nigel Howells 30.  Cyng Monica Walsh
31. Cyng Lyn Hudson 32. Cyng Susan White
33. Cyng Margaret Jones 34. Cyng Monica Walsh
35. Cyng Bill Kelloway

Gwnaed y datganiad ychwanegol isod: - 



City Council of the City & County of Cardiff
Dydd Iau, 30 Mehefin 2016

18

Cynghorydd Eitem Diddordeb 
Cynghorydd Boyle Eitem 8 – Datganiad 

Addysg 
Diddordeb personol 
gan fod priod yn 
gweithio i Ysgol 
Ieithoedd Modern, 
Prifysgol Caerdydd, ac 
yn ymwneud â 
Strategaeth Dyfodol 
Byd-Eang Llywodraeth 
Cymru 

23 :   COFNODION 

Cymeradwywyd cofnodion y cyfarfod Blynyddol ar 26 Mai fel rhai cywir a’i llofnodi 
gan y Cadeirydd, yn amodol ar newid i Gofnod Rhif 20 – Mater Brys – Rhoi Heibio’r 
Rheol am chwe mis o Bresenoldeb Cynghorydd.

24 :   DEISEBAU 

Cyflwynwyd y deisebau a ganlyn:

Cynghorydd McEvoy:  151 o lofnodion – yn gofyn i’r Awdurdod Cynllunio atal y 
datblygiad a gymeradwywyd ar Glos y Cwarra tra cynhelir trafodaethau pellach 
ynghylch mynediad arall at y safle. 

Cynghorydd Mitchell: 723 o lofnodion – yn gwrthwynebu archfarchnad gadwyn yn y 
Bulldog, y Tyllgoed

Cynghorydd Mitchell: 44 o lofnodion – yn galw ar y Cyngor i ddarparu Uned Feithrin i 
Ysgol Gynradd y Tyllgoed. 

Cynghorydd Gordon: 308 o lofnodion yn galw ar i’r Cyngor wneud Arosfan Bws 
National Express yng Ngerddi Sophia yn fwy diogel a chysgodol i bobl hŷn a phobl 
anabl a phlant.

Cynghorydd Hudson: 50 o lofnodion – yn gofyn i’r Cyngor ymdrin â phroblem barcio 
fu’n bodoli ers amser am fod pobl nad ydynt yn drigolion yn parcio yn Crystal View.  

Cynghorydd Carter:  56 o lofnodion – yn gofyn i’r Cyngor am weithredu ar frys i 
drwsio/ailwynebu Ael-y-Bryn.  

Cynghorydd Ali Ahmed:  15 o lofnodion – yn gofyn i’r Cyngor ddarparu llefydd parcio i 
drigolion 7 – 19a Sgwâr Loudoun.

Cynghorydd Gretta Marshall:  106 o lofnodion – yn gofyn am welliannau i 
gyfleusterau rheoli traffig yn Heol Clydesmuir, Tremorfa.

25 :   CYHOEDDIADAU’R ARGLWYDD FAER 

Yr oedd yn bleser gan yr Arglwydd Faer adrodd am y canlynol:  

Rhestr Anrhydeddau Pen-blwydd y Frenhines 
Llongyfarchodd yr Arglwydd Faer holl dinasyddion Caerdydd a gafodd eu hanrhydeddu gan y 
Frenhines yn Rhestr Anrhydeddau ei Phen-blwydd yn 90. 

Anrhydedd Enw Dyfynneb 

Comander Urdd 
Brenhinol Fictoria

Dr Peter BECK Arglwydd Raglaw De Morgannwg

Medal Urdd yr 
Ymerodraeth Prydeinig

Ms Caroline Ann 
BOVEY 

Cadeirydd, Grŵp Ymgynghorol 
Lesbiaid, Hoyw, Deurywiol a 
Thrawsrywiol, Bwrdd Iechyd Prifysgol 
Aneurin Bevan. Am wasanaethau i 
Gydraddoldeb yn y  GIG yng 
Nghymru.

Swyddog Urdd yr 
Ymerodraeth Prydeinig

Mr Dennis GETHIN Llywydd, Undeb Rygbi Cymru. Am 
wasanaethau i Rygbi yng Nghymru.

Marchog Faglor Dr David GRANT CBE 
FRENG

Am wasanaethau i Beirianneg, 
Technoleg a Sgiliau yn y DU.

Aelod o Urdd yr 
Ymerodraeth Prydeinig

Yr Athro Helen Louise 
Ann HOUSTON 

Athro Meddygaeth Teulu, Ysgol 
Feddygaeth, Prifysgol Caerdydd. Am 
wasanaethau i Addysg Feddygol a 
Gwasanaethau Iechyd yn ne Cymru.

Commander Urdd yr 
Ymerodraeth Prydeinig

Yr Athro Laura Jean 
MCALLISTER 

Cadeirydd, Chwaraeon Cymru. Am 
wasanaethau i Chwaraeon yng 
Nghymru.

Commander Urdd yr 
Ymerodraeth Prydeinig

Yr Athro Peter 
MCGUFFIN 

Seiciatrydd Clinigol, Coleg y Brenin, 
Llundain. Am wasanaethau i Ymchwil 
Biofeddygol a Geneteg Seiciatrig.

Medal Heddlu y 
Frenhines am 
Wasanaeth Nodedig

Stuart PARFITT Uwch-arolygydd, Heddlu De Cymru

Aelod o Urdd yr 
Ymerodraeth Prydeinig

Ms Margaret 
PRITCHARD DL

Cyn-Brif Weithredwr, Gofal Hosbis 
George Thomas. Am wasanaethau i 
Ofal Lliniarol yng Nghaerdydd.

Estynnodd yr Arglwydd Faer longyfarchiadau arbennig i’r Dr Peter Beck, Arglwydd 
Raglaw De Morgannwg am yr anrhydedd haeddiannol  o gael ei wneud yn 
Gomander Urdd Brenhinol Fictoria gan Ei Mawrhydi y Frenhines.

Bydd y Dr Beck yn ymddeol fel Arglwydd Raglaw Ei Mawrhydi dros Dde Morgannwg 
ar 4 Gorffennaf 2016 wedi 8 mlynedd o wasanaeth. Ar ran yr holl gŷn- Arglwydd Feiri 
ac Aelodau’r Cyngor, bydd yr Arglwydd Faer yn ysgrifennu at Peter a Lyn i ddymuno 
ymddeoliad hapus ac iach iddynt. 

Cynnal Cyfarfodydd 
Datganodd yr Arglwydd Faer i’r Aelodau ei hawydd i gael dadl adeiladol a bywiog yn 
y siambr, gyda pharch i farn ei gilydd wrth drafod y pynciau pwysig i’r Cyngor eleni. 

Datganiad Trawsbleidiol 
Yr oedd yr Arglwydd Faer yn falch fod Caerdydd fel Prifddinas wedi ymrwymo’n gryf i 
groesawu pobl o bob cwr o Gymru a’r byd. Amrywiaeth a chynhwysedd ein 
cymunedau yw’r hyn sy’n gwneud Caerdydd mor arbennig a llwyddiannus, ac fel 
Aelodau Etholedig yn gweithio yn ein cymunedau, fe ddylem dawelu meddyliau pawb 
sy’n byw yn ein hardaloedd eu bod yn aelodau gwerthfawr o’n cymuned. 

Cydnabyddiaeth a Gwobrwyon

Lansio Caerdydd 2020
Ar 30 Mehefin, daeth dros 400 o bobl, gan gynnwys gweithwyr proffesiynol addysg a 
busnes, ynghyd yn Neuadd y Ddinas i lansio ‘Caerdydd 2020’ – y weledigaeth 
newydd ar gyfer addysg.

Mae’r weledigaeth yn gosod allan sut y bydd y Cyngor yn cynyddu cyrhaeddiad 
addysg yng Nghaerdydd er mwyn sicrhau fod gan bob plentyn a pherson ifanc gyfle i 
lwyddo. 

Yn y digwyddiad, rhoes yr Athro Patricia Price, Is-Ganghellor Prifysgol Caerdydd 
araith allweddol yn y lansiad. Siaradodd Arweinydd y Cyngor, y Cyng Bale, am y 
weledigaeth o’r ddinas fel rhan o Gaerdydd 2020. Cyflwynodd aelodau Cyngor 
Ieuenctid Caerdydd hefyd ddisgwyliadau pobl ifanc.

Gallwch weld ‘Caerdydd 2020’ ar-lein ar wefan y Cyngor. 

Dathlu ein staff ar Ddiwrnod Gwasanaeth Cyhoeddus
Ar 23 Mehefin, arddangosodd y Cyngor yn falch gyraeddiadau a gwaith caled staff y 
Cyngor sy’n helpu i wneud y gwahaniaeth fel rhan o Ddiwrnod Gwasanaeth 
Cyhoeddus  rhyngwladol blynyddol y Cenhedloedd Unedig. 

Trwy gydol y dydd, postiwyd proffiliau, ffeithiau ac ystadegau rheolaidd am y gwaith 
mae ein staff yn wneud ar draws y sefydliad ar dudalen Facebook a chyfrifon Twitter 
y Cyngor ac ar fewnrwyd y staff. Cyrhaeddodd ein gweithgaredd ar y dydd y swm 
enfawr o 1.4 miliwn o bobl ledled y byd trwy aildrydariadau, hoffi a rhannu, sy’n 
ardderchog i’r holl staff oedd yn rhan o’r peth.
 

Splashpad Parc Victoria yn awr ar agor i’r cyhoedd
Agorodd y Splashpad newydd ym Mharc Victoria yn swyddogol ar ddydd Gwener, 24 
Mehefin. 
Gwahoddwyd disgyblion Blwyddyn 4 o ysgolion cynradd lleol i’r agoriad swyddogol a 
bod ymysg y cyntaf i brofi’r 33 o nodweddion chwarae dŵr cyffrous y cyfleuster 
newydd. 

Yr oedd y dyluniad, a ddewiswyd gan y cyhoedd, yn boblogaidd dros ben ar y 
diwrnod agoriadol.

https://www.facebook.com/cardiff.council1/?ref=settings

Da iawn, bawb a helpodd gyflwyno’r atyniad rhyfeddol newydd hwn mewn pryd ar 
gyfer gwyliau’r haf.

‘Yng Nghaerdydd’ – papur newydd y Cyngor. 
Yr oedd yn wych gweld papur newydd y Cyngor, ‘Yng Nghaerdydd’ fis diwethaf. Mae 
wedi cael gwedd newydd ac enw newydd, ac y mae’n llawn o’r newyddion 
diweddaraf, digwyddiadau a datblygiadau’r ddinas. 

Nid yw copïau bellach yn cael eu hanfon i bob aelwyd yn y ddinas wedi i ymchwil 
ddweud wrthym y byddai’r trigolion yn ddigon hapus i godi Yng Nghaerdydd i’n helpu 
i arbed arian. Felly dyna wnaethom! 

Y mae ar gael am ddim mewn rhai archfarchnadoedd a siopau hwylus, yn ogystal â 
llyfrgelloedd, canolfannau cymunedol, canolfannau hamdden ac adeiladau 
cyhoeddus ar hyd a lled y ddinas. 

Cyhoeddir yng Nghaerdydd yn chwarterol – bob Haf, Hydref, Gaeaf a Gwanwyn, felly 
gwyliwch amdano! 

Gallwch hefyd weld y rhifyn cyntaf yn Gymraeg neu Saesneg trwy wefan y Cyngor. 

Susanna yn rhannu te gyda’r Frenhines
Go dda, Susanna Thomas, Uwch-Lyfrgellydd Cangen, oedd yn un o’r gwesteion 
ffodus mewn garddwest ddiweddar ym Mhalas Buckingham. 

Enwebwyd Susanna oherwydd y gwaith ychwanegol a’r digwyddiadau y mae’n 
gynnig yn Llyfrgell Rhydypennau. Gwelodd Aelod Cynulliad Llafur Canol Caerdydd y 
gwaith caled oedd yn cael ei wneud gan Susanna a’i henwebu am y digwyddiad. 

Gwedd newydd Marchnad Caerdydd 
Cafodd Marchnad Caerdydd wedd newydd sbon a ddatgelwyd fis diwethaf. 

Torrodd y Cynghorydd Graham Hinchey y ruban ar arwyddion lliwgar newydd; y 
gobaith yw y bydd yn cynyddu nifer yr ymwelwyr a’r Farchnad hanesyddol. 

Bu’r farchnad  Restredig Graddfa II yn gwasanaethu pobl Caerdydd ers 1891.  
Heddiw, mae’r 63 o stondin wŷr, dros ddau lawr, yn parhau i gynnig amrywiaeth eang 
o gynhyrchion a gwasanaethau – popeth o werthwyr blodau a gwerthwyr pysgod i 
farbwyr a chardiau penblwydd. 

Ap Binfo ar gael yn awr i’w lawr lwytho!
Mae ap am ddim sy’n dweud wrth drigolion Caerdydd am y math o wastraff i’w roi 
allan i’w gasglu yn awr ar gael i’w lawr lwytho. Mae Ap Binfo yn gydnaws â phob 
dyfais llechen a ffonau clyfar, ac unwaith i fanylion y cod post gael eu rhoi i mewn, 
bydd yn atgoffa’r defnyddwyr am y math o wastraff a gesglir yn eu hardal hwy yr 
wythnos honno. 

Bydd yr ap yn rhoi canllawiau am y cynnwys cywir am bob math o gynhwysydd 
gwastraff ac yn rhoi cyngor i drigolion hefyd am darfu ar y gwasanaeth adeg Gwyliau 
Banc. Gall defnyddwyr hefyd ddefnyddio’r ap i’w hatgoffa am amseroedd casglu ar 

http://cmsweb/cardiff/ObjView.asp?Object_ID=15988
http://cmsweb/cardiff/ObjView.asp?Object_ID=15987

adeg sy’n gyfleus iddynt. Mae’r ap yn ategu amrywiaeth o wasanaethau atgoffa sydd 
ar gael ar hyn o bryd, a chaiff gwasanaeth Ebost newydd ei ychwanegu fis nesaf 
hefyd.  Gallwch gyrchu’r gwasanaethau hyn trwy’r dudalen we isod:  
www.cardiff.gov.uk/recycling   a bydd y sawl sy’n tanysgrifio i Tidy Text yn cael 
cyfarwyddiadau am sut i aros gyda’r gwasanaeth hwn.

Tîm Pêl-droed Rhyngwladol Cymru
Yn olaf, yr oedd Caerdydd, yr Aelodau Etholedig a’r dinasyddion yn haeddiannol 
falch o lwyddiant ein tîm pêl-droed cenedlaethol hyd yma yn Euro 2016 gan ddymuno 
iddynt bob llwyddiant yng ngham nesaf y gystadleuaeth.   

26 :   SAFONAU'R GYMRAEG:  ADRODDIAD MONITRO BLYNYDDOL 2015- 
2016 

Derbyniodd y Cyngor Adroddiad Monitro’r Iaith Gymraeg am 2015-16 i’w ystyried a’i 
gymeradwyo cyn ei gyhoeddi yn unol â’r Safonau Iaith Gymraeg dan Fesur yr Iaith 
Gymraeg (Cymru) 2011. 

Cynigiwyd yr adroddiad gan Arweinydd y Cyngor, y Cynghorydd Bale a’i eilio gan y 
Cynghorydd Huw Thomas.  Wrth gymeradwyo’r adroddiad a’r cynnydd a wnaed, 
tynnodd yr Arweinydd sylw at ymrwymiad y Cyngor a’r cynnydd sylweddol a wnaed i 
sicrhau cydraddoldeb rhwng y Gymraeg a’r Saesneg trwy fynd ati i hybu a chefnogi’r 
iaith Gymraeg a chynyddu eu gallu i gyflwyno gwasanaethau dwyieithog; effaith yr 
Hen Llyfrgell fel Canolfan yr iaith Gymraeg; ac yn dilyn cyflwyno y Safonau Iaith, 
pwysigrwydd cydymffurfio a’r gefnogaeth a roddir i sicrhau dwyieithrwydd yn y 
gweithle ac i ddefnyddwyr gwasanaeth. 

Croesawodd Cadeirydd Grŵp Aelodau Caerdydd Ddwyieithog, y Cynghorydd Huw 
Thomas, y gefnogaeth drawsbleidiol ar y grŵp; y llwyddiannau a gafwyd hyd yma i 
hybu dwyieithrwydd ac amrywiaeth ddiwylliannol ledled y ddinas; yr angen am fwy o 
feithrin ar wasanaethau; cyfleoedd dwyieithog sydd ar gael mewn amser hamdden. 
Croesawodd y gwaith sy’n cael ei wneud gan y Ganolfan iaith a chyrraedd safonau 
cyffredin ar gyfer yr iaith er mwyn sicrhau dyfodol disglair i’r iaith yng Nghymru. 

Croesawodd yr Aelodau y cynnydd a wnaed; tanlinellwyd pwysigrwydd addysg 
cyfrwng Cymraeg a darparu digon o lefydd a gwasanaethau ieuenctid. Yr oedd gan 
Aelodau rai pryderon nad oeddent yn llawn ymwybodol o oblygiadau’r safonau yng 
nghyswllt gwybodaeth gymunedol a gwybodaeth brint. 

PENDERFYNWYD – Cymeradwyo Adroddiad Monitro’r Iaith Gymraeg  i’r gyhoeddi 
yn  unol â’r Safonau Iaith Gymraeg dan Fesur yr Iaith Gymraeg (Cymru) 2011.

27 :   SEFYDLU PWYLLGOR PENSIWN A CHYFRANOGIAD CRONFA BENSIWN 
CAERDYDD A BRO MORGANNWG 

Gofynnwyd i’r Cyngor ystyried a chymeradwyo sefydlu Pwyllgor Pensiynau ac i 
Gronfa Bensiwn Caerdydd a Bro Morgannwg gyfranogi yng Nghronfa Fuddsoddi 
Cymru ar gyfer yr wyth cronfa CPLlL yng Nghymru.

http://www.cardiff.gov.uk/recycling


City Council of the City & County of Cardiff
Dydd Iau, 30 Mehefin 2016

23

Cymeradwyodd yr Aelod Cabinet dros Wasanaethau a Pherfformiad Corfforaethol, y 
Cynghorydd Hinchey, yr adroddiad a’r cynigion i’r Cyngor, ac eiliwyd hyn gan y 
Cynghorydd Hunt.  

Cytunodd yr Aelodau â’r cynnig.  

PENDERFYNWYD – fod y Cyngor 

1. yn cytuno i gymryd rhan yng Nghronfa Fuddsoddi Cymru ac yn dirprwyo 
awdurdod i’r Cyfarwyddwr Corfforaethol Adnoddau trwy ymgynghori â 
Chadeirydd y Panel Buddsoddi Ymgynghorol presennol i gytuno i gyflwyno 
Cronfa Fuddsoddi Cymru i’r ACLlL erbyn 15 Gorffennaf 2016

2. yn cymeradwyo sefydlu Pwyllgor Pensiynau gyda’r cylch gorchwyl a osodir 
allan yn Atodiad 3 a chyda’r gwelliant o ddirprwyo awdurdod i’r Cyfarwyddwr 
Corfforaethol Adnoddau fel sy’n cael ei ddatgan yn Atodiad 4.

3. yn amodol ar gymeradwyo argymhelliad 2, awdurdodi’r Swyddog Monitro 
Interim i wneud y gwelliannau angenrheidiol i’r Cyfansoddiad.

4. yn nodi’r bwriad i sefydlu Cyd-Bwyllgor Llywodraethant a derbyn adroddiad 
pellach ar hyn yn y man.

28 :   DATGANIAD YR ARWEINYDD (DATBLYGU ECONOMAIDD A 
PHARTNERIAETHAU) 

Refferendwm yr UE

Tynnodd yr Arweinydd sylw at y datganiad trawsbleidiol a gyhoeddwyd gan y Cyngor 
ar 27 Mehefin 2016 yn dilyn canlyniad Refferendwm yr UE ar 23 Mehefin 2016. Fel y 
gwnaed yn glir yn y datganiad, mae’r Cyngor hwn – a’i bartneriaid – wedi ymrwymo’n 
gryf i adeiladu ar hanes Caerdydd fel un o ddinasoedd y byd. Dinas yw Caerdydd a 
groesawodd bobl o bob cwr o Gymru ac o bedwar ban byd i ymgartrefu yma. Dinas 
Nodded.

Canlyniad hyn yw un o ddinasoedd mwyaf llwyddiannus a chosmopolitaidd y DU lle 
mae pobl o bob cenedl a chefndir ethnig yn hanesyddol gwneud cyfraniad 
gwerthfawr i gyflwyno gwasanaethau cyhoeddus yng Nghaerdydd ac i’r econom i 
lleol trwy eu sgiliau, eu gwybodaeth, profiad ac entrepreneuriaeth, ac yn dal i wneud 
hynny. Mae’n hanfodol i bawb gydnabod y cryfder a ddaw o’n hamrywiaeth a’r rôl 
mae’n chwarae i wneud ein dinas yn un o bwys. Anogodd yr Arweinydd yr Aelodau i 
fynegi eu cefnogaeth i’r safbwynt hwn trwy lofnodi’r datganiad trawsbleidiol yng 
nghyfarfod y mis hwn o’r Cyngor.

Disgwylir y bydd adroddiad ar oblygiadau canlyniad Refferendwm yr UE i Gaerdydd 
yn cael ei ystyried gan y Cabinet ar 14 Gorffennaf 2016. Hefyd, cyfarfu’r Arweinydd 
(28 Mehefin 2016) â Bwrdd Gwasanaethau Cyhoeddus Caerdydd i drafod oblygiadau 
canlyniad Refferendwm yr UE  ar wasanaethau cyhoeddus a’n cymunedau.

Comisiwn Twf Cyfalaf a Chystadlu Caerdydd 
Ar 28 Mehefin 2016, ymunodd yr Arweinydd ag Arweinyddion a Phrif Weithredwyr 
eraill y 10 awdurdod lleol sy’n ymwneud â Bargen Dinas-Ranbarth Caerdydd, yn 
ogystal ag aelodau arweiniol o’r cymunedau busnes ac addysg ym Merthyr Tudful i 
lansio comisiwn dinas-ranbarth annibynnol a benodwyd i arwain gyda datblygu 
Comisiwn Twf Cyfalaf a Chystadlu Caerdydd. Yr oedd yr ymrwymiad hwn yn rhan o’r 
cytundeb ar Fargen Dinas gwerth £1.2bn a lofnodwyd ym Mawrth 2016.

Cadeirydd y Comisiwn fydd yr arbenigwr rhyngwladol ar ddinas-ranbarthau, yr Athro 
Greg Clark ac y mae’n cynnwys y comisiynwyr canlynol a benodwyd: Alexandra 
Jones – Prif Weithredwr, Canolfan Dinasoedd; Kevin Gardiner – Strategydd 
Buddsoddi Byd-eang, Rothschild, a Helen Molyneux – Prif swyddog Gweithredol, 
New Law. Penodir Comisiynwyr ychwanegol hefyd dros yr wythnosau nesaf.

Cylch gorchwyl y Comisiwn fydd adolygu’r dystiolaeth am yr ardal economaidd 
weithredol, a rhoi cyngor ar sut orau i gynhyrchu twf yn y Gwerth Gros Ychwanegol a 
chefnogi uchelgais dinas-ranbarth ddeinamig yn economi lwyddiannus Cymru. Bydd 
hefyd yn ymchwilio i’r heriau a’r cyfleoedd  am dwf economaidd a natur gystadleuol, 
a gwneud argymhellion am sut y gall Dinas-Ranbarth Caerdydd gyrraedd ei 
photensial twf llawn a chyfrannu fwyaf at economi Cymru.

Bydd y Comisiwn yn casglu tystiolaeth gan arweinyddion cymunedol, busnes a rhan 
ddeiliaid cyn cynhyrchu adroddiad am y modd y gall Bargen y Ddinas gael ei 
defnyddio yn y ffordd orau i sicrhau twf economaidd ar draws Dinas-Ranbarth 
Caerdydd. Bydd hefyd yn dadansoddi ac yn gwerthuso’r ddadl arbenigol a ddyfeisir 
gan Brifysgol Caerdydd a’r Ganolfan dros Ddinasoedd. Bwriedir cyhoeddi 
canfyddiadau ac argymhellion annibynnol y Comisiwn am y strategaeth economaidd 
at y dyfodol ar gyfer y rhanbarth mewn cynhadledd yn yr hydref.

Ail-ddatblygu Gorsaf Ganolog Caerdydd
Fel rhan o’r trafodaethau sy’n digwydd i sicrhau arian gan Lywodraeth y DU i ail-
ddatblygu Gorsaf Ganolog Caerdydd, mae Cyngor Dinas Caerdydd, ar ran Dinas-
Ranbarth ehangach Caerdydd, yn cymryd rhan mewn trafodaethau gydag Adran 
Drafnidiaeth Llywodraeth y DU am ddyfodol Gorsaf Ganolog Caerdydd. Cyfarfûm yn 
ddiweddar ag Ysgrifennydd Gwladol Llywodraeth y DU dros Drafnidiaeth, y Gwir. 
Anrh. Patrick McLoughlin AS, ar 8 Mehefin 2016 ynghyd ag arweinyddion y 
Dinasoedd Craidd eraill. Cyfarfûm hefyd ag Ysgrifennydd Gwladol Cymru, y Gwir. 
Anrh. Alun Cairns AS, ar 13 Mehefin 2016 i drafod y mater hwn.

Ar hyn o bryd, nid oes ymrwymiad clir gan Network Rail ar ddyddiad yn y dyfodol i 
gychwyn ar unrhyw waith i ail-ddatblygu Gorsaf Ganolog Caerdydd, a dyna pam y 
mae’r Cyngor yn gweithio i sicrhau ymrwymiad cadarn gan Lywodraeth y DU i weithio 
gyda Network Rail i flaenoriaethu cyllid i wneud y gwaith dichonoldeb technegol, cost 
a dylunio manwl fydd eu hangen er mwyn i’r Adran Drafnidiaeth a Network Rail ddod 
i benderfyniad ar ail-ddatblygu cynhwysfawr Gorsaf Ganolog Caerdydd.

Rhaid cymryd penderfyniad ar gyllido’r prosiect ail-ddatblygu mawr hwn yn awr i 
waith paratoi gael ei wneud mor fuan ag sy’n ymarferol, a bydd yn sicrhau y gall 
gwaith gychwyn ar y safle yn 2019 ar ddechrau Cyfnod Rheoli 6 Network Rail, sy’n 
rhedeg o 1 Ebrill 2019 i 31 Mawrth 2024. Mae ymgynghori ar gynlluniau Network Rail 
ar gyfer Cyfnod Rheoli 6 a’r darpariaethau cyllido cysylltiedig yn digwydd ar hyn o 

bryd gan reoleiddiwr y rheilffyrdd, y Swyddfa Rheilffyrdd a Ffyrdd (ORR), fel rhan o’u 
Hadolygiad Cyfnodol 2018.

Mae’r Arweinydd wedi ysgrifennu at ran ddeiliaid allweddol yn ceisio eu cefnogaeth 
i’n hagwedd a’u hannog hwythau hefyd i anfon sylwadau priodol at Lywodraeth y DU 
a Network Rail ar y mater pwysig hwn. Mae’n hanfodol fod gwaith i ailddatblygu 
Gorsaf Ganolog Caerdydd Caerdydd yn cael ei wneud ochr yn ochr â gwaith i 
ddatblygu’r Sgwâr Canolog a darparu gorsaf fysus newydd.

Rownd Derfynol Cynghrair Pencampwyr UEFA 2017
Fis diwethaf, ymunodd yr Arweinydd â dirprwyaeth Cymdeithas Pêl-droed Cymru 
(CPDC) i fynd i Rownd Derfynol Cynghrair Pencampwyr 2016 ym Milan rhwng Real 
Madrid ac Atletico Madrid. Bu’r ymweliad yn gyfle i ddysgu mwy am ofynion 
logistaidd cynnal y digwyddiad chwaraeon y mae’r nifer fwyaf yn y byd yn ei wylio 
gyda chynulleidfa deledu ledled y byd a amcangyfrifir yn 200 miliwn o bobl mewn 200 
o wledydd. Bydd trafodaethau a gynhaliwyd gyda chynrychiolwyr UEFA ac 
awdurdodau Milan yn sail i gynllunio a pharatoadau ar gyfer Rownd Derfynol 
Cynghrair y Pencampwyr y flwyddyn nesaf, a gynhelir yng Nghaerdydd yn Stadiwm y 
Principality ar ddydd Sadwrn 3 Mehefin 2017. Fodd bynnag, fel rhan o’r trefniadau 
cynnal rhwng UEFA a CPDC, cyfeirir at y stadiwm fel Stadiwm Genedlaethol Cymru 
yn unig at ddibenion Rownd Derfynol Cynghrair y Pencampwyr oherwydd rheolau 
UEFA ar nawdd y leoliad sy’n cynnal y digwyddiad.

Etholiadau’r Cyngor
Cadarnhaodd Ysgrifennydd Cabinet Llywodraeth Cymru dros Gyllid a Llywodraeth 
Leol, Mark Drakeford AC, yn y Sesiwn Lawn yng Nghynulliad Cenedlaethol Cymru ar 
22 Mehefin 2016 y bydd Cynghorwyr a etholir yn yr etholiadau nesaf am gynghorau 
lleol a gynhelir ar 4 Mai 2017 yn gwasanaethu am dymor 5 mlynedd llawn tan 2022. 

Cadarnhawyd hyn mewn Datganiad Ysgrifenedig a gyhoeddwyd y diwrnod wedyn 
pryd y cadarnhaodd yr Ysgrifennydd Cabinet dros Gyllid a Llywodraeth Leol 
ymhellach y bydd Comisiwn  Democratiaeth Leol a Ffiniau Cymru yn dychwelyd at eu 
cylch 10-mlynedd arferol o adolygiadau etholiadol cyn gynted ag sydd modd, a fydd 
yn sicrhau y cwblheir adolygiadau etholiadol am y 22 awdurdod lleol presennol erbyn 
2022 ac yn cymryd i ystyriaeth oed y trefniadau presennol mewn rhai ardaloedd a 
faint o newid a ddigwyddodd ers yr adolygiad diwethaf. Gwnaeth yn glir hefyd fod 
trafodaethau ar agenda diwygio llywodraeth leol yng Nghymru yn digwydd gydag 
awdurdodau lleol a rhan ddeiliaid eraill a’i fod yn disgwyl cynnig ffordd ymlaen ar 
ddiwygio llywodraeth leol yn yr hydref.

Deddf Llesiant Cenedlaethau’r Dyfodol (Cymru) 2015
Cyfarfu’r Arweinydd gyda Chomisiynydd Cenedlaethau’r Dyfodol Cymru, Sophie 
Howe, ar 23 Mehefin 2016. Yr oedd y cyfarfod yn gyfle i’r Cyngor roi’r wybodaeth 
ddiweddaraf i’r Comisiynydd am y gwaith yr ydym yn wneud i weithredu gofynion 
statudol Deddf Llesiant Cenedlaethau’r Dyfodol (Cymru) 2015, gan gynnwys sefydlu 
Bwrdd Gwasanaethau Cyhoeddus newydd i Gaerdydd, y mae’r Arweinydd yn 
gadeirio ac a gyfarfu am y tro cyntaf ar 24 Mai 2016.

Gwahoddodd yr Arglwydd Faer gwestiynau am ddatganiad yr Arweinydd, ac 
ymatebodd yr Arweinydd i’r materion a godwyd. Tawelodd yr Arweinydd feddyliau’r 

Aelodau ar bwnc ymddygiad hiliol a senoffobaidd yn y ddinas, a’r gwaith sy’n cael ei 
wneud gyda phartneriaid sy’n gweithio gyda chymunedau a grwpiau i ymdrin â 
digwyddiadau a all godi a sicrhau fod dinasyddion yn teimlo’n ddiogel yn y ddinas. 
Mae Caerdydd yn ddinas aml-ddiwylliannol a’r neges gref yw ein bod yn croesawu 
pobl i’n dinas fawr.  

O ran datblygiad yr Orsaf Ganolog a Bargen y Ddinas, dywedodd yr Arweinydd fod y 
Cyngor yn mynd ar ôl ymrwymiadau a wnaed gan Lywodraeth y DU i’r mentrau hyn, 
gan weithio gyda phartneriaid a rhan ddeiliaid i roi’r deilliannau gorau i Gaerdydd a’r 
rhanbarth. Cefnogodd yr Arweinydd yr agwedd o ddatblygu rhanbarth y ddinas, gan 
gredu bod hyn yn ffordd synhwyrol ymlaen ar waethaf y galwadau ar arweinyddion 
rhanbarthol. Cadarnhaodd yr Arweinydd na phennwyd eto pa brosiectau terfynol 
fyddai’n mynd i Fargen y Ddinas, ond fod y Cyngor wedi ymrwymo i ofalu am ei 
hamgylchedd naturiol a’i gwella. 

Fel Aelod Cabinet mewn ymateb i gwestiwn am Ad-drefnu Llywodraeth Leol a Maer 
Etholedig, dywedodd yr Arweinydd fod Gweinidog newydd Llywodraeth Cymru dros 
Lywodraeth Leol wedi gwneud datganiad ac mai priodol oedd iddo ef adlewyrchu ac 
adolygu, ac y bydd y canlyniad terfynol yn dibynnu ar y trafodaethau fydd yn 
digwydd.

29 :   DATGANIAD AR WASANAETHAU CORFFORAETHOL A PHERFFORMIAD 

Eiddo Gweithredol
Bu llynedd yn flwyddyn brysur i stad weithredol y  Cyngor. Crebachwyd maint y stad 
o 275,000 tr. sg. trwy ildio prydlesi a rhydd-ddaliadau megis Global Link.  Esgorodd 
hyn ar arbediad o £1m y flwyddyn mewn costau rhedeg a chliriodd werth £4.4m o 
waith cynnal a chadw oedd wedi cronni. Hefyd, cafodd y cyngor £6.8m mewn 
derbyniadau cyfalaf, a chadwyd £4.5m ar gyfer y cyfeiriad cyfalafu.

Mae’r Adran Stadau Strategol wedi drafftio eu hail Gynllun Rheoli Asedau 
Corfforaethol am 2016-17. Mae’r cynllun yn gosod allan y cyfeiriad strategol ar gyfer 
stad enfawr y Cyngor am y flwyddyn nesaf ac y mae’r targedau yr un fath â rhai 
llynedd o ran lleihau costau rhedeg, gwaith cynnal a chadw sydd wedi cronni, maint, 
a hefyd cyflwyno derbynion cyfalaf. Dyma themâu allweddol strategaeth eiddo’r 
Cyngor: moderneiddio, rhesymoli a chydweithredu, ac y mae’r ymadrodd ‘llai o 
adeiladau, ond gwell’ yn crynhoi strategaeth y stad yn gyffredinol.

Cyllid – Canlyniad 015/16 
Dangosodd sefyllfa’r canlyniad refeniw warged o £1.696 miliwn wedi cyfraniadau i’r 
arian wrth gefn ac oddi wrthynt o gymharu â’r gwarged o £988,000 yr adroddwyd 
amdano yn y nawfed mis. Yr oedd y gwelliant yn adlewyrchu nifer o ffactorau gan 
gynnwys gwelliant sylweddol i sefyllfa y cyfarwyddiaethau ar ddiwedd y flwyddyn, 
gwarged uwch ar Dreth y Cyngor a chynnydd yn ad-daliadau’r dreth annomestig (TA) 
ar eiddo’r Cyngor yn dilyn apeliadau llwyddiannus at yr Asiantaeth Brisio. Derbyniwyd 
cyllid ychwanegol o £862,000 hefyd yng nghyswllt y Grant Cytundeb Deilliant o 
ganlyniad i gadarnhad gan Lywodraeth Cymru ynghylch cwrdd â’r deilliannau y 
cytunwyd arnynt a pherfformiad llwyddiannus yn 2014/15. Gwrthweithiwyd y rhain yn 
rhannol gan ostyngiad yn y tanwariant a gyhoeddwyd cynt ar gyllido cyfalaf o 
ganlyniad i ddefnyddio’r tanwariant i dalu premiymau a chosbau hanesyddol yng 

nghyswllt ail-drefnu benthyciadau a wnaed yn y blynyddoedd blaenorol. Trwy hyn, 
bydd modd rhyddhau arbedion i gefnogi strategaeth cyllideb 2017/18. Gwnaed 
cyfraniadau hefyd i’r cronfeydd wrth gefn gan gynnwys £1.0 miliwn, sydd, fel y 
datgenir yn ffurflenni Adroddiad y Gyllideb, yn ffurfio rhan o’r cyllido ar gyfer Cyllideb 
2016/17.  

Cytunwyd ar Gwmni Masnachu Awdurdod Lleol (CMALl) newydd ar gyfer Caffael yng 
nghyfarfod Cabinet y mis hwn. Dyma’r Model Cyflwyno Amgen (MCA) cyntaf i’w 
gyrraedd.

Cyllid – Gweithio Symudol a Hyblyg i Staff Gofal Cymdeithasol
Mae gweithio symudol i ofalwyr yn awr wedi ei gyflwyno’n llawn ac yn cynnwys rhyw 
150 o staff. Maent yn defnyddio’r arfau rhestru a’r arfau gweithio symudol i fireinio 
tasgau staff y swyddfa gefn a’r gofalwyr. Yr ydym yng nghyfnodau olaf trosglwyddo’r 
system a’i mabwysiadu gan y defnyddwyr. Mae’r prosiect i gael staff y gwasanaeth 
Oedolion a Phlant i adael Global link yn parhau gyda dros 200 o ddefnyddwyr ar hyn 
o bryd yn defnyddio gliniaduron neu dabledi newydd er mwyn gwella’r ffordd maent 
yn gweithio a’u galluogi i weithio’n hyblyg iawn. Crewyd dros 80 o bwyntiau cyffwrdd 
ar draws y ddinas lle gall y staff alw i mewn i weithio neu ddefnyddio cyfleusterau 
megis argraffu neu ailwefrio eu dyfeisiadau. Bydd ail gyfnod y cyflwyno yn cychwyn o 
1 Medi gyda rhyw 500 aelod o staff o fewn cyrraedd y prosiect gweithio symudol a 
hyblyg newydd. Erbyn yr ail gyfnod, bydd gennym Office 365 a Skype for Business ar 
gael yn ogystal, gobeithio, â’r gallu i gyrchu e-byst yn uniongyrchol o ffôn symudol 
heb ddefnyddio Good – mae hyn yn cael ei werthuso ar hyn o bryd.

Adnoddau Dynol – Polisi Iechyd a Lles Gweithwyr
Cymeradwywyd Polisi Iechyd a Lles Gweithwyr gan y Cabinet ar 16 Mehefin 2016. 
Wedi ei nodi fel blaenoriaeth gan y gweithwyr yn dilyn Arolwg Gweithwyr 2015, mae’r 
Strategaeth 3 blynedd Iechyd a Lles Gweithwyr yn rhoi fframwaith i’r Cyngor helpu i 
wella iechyd a lles eu gweithlu. Ymysg y camau mae:  ei gwneud yn haws i bob 
gweithiwr fynd at wybodaeth, canllawiau a chefnogaeth, bwrw ymlaen gyda 
gweithgareddau hybu iechyd a nodwyd, cefnogaeth i fentrau penodol megis Amser i 
Newid Cymru (iechyd meddwl) a’r Safon Iechyd Corfforaethol, peilotio rhaglenni 
hyfforddi penodol i ddeall yn well sut orau i gefnogi gweithwyr gyda phroblemau 
iechyd meddwl, problemau cyffuriau ac alcohol, a sicrhau adborth gan weithwyr i 
helpu i ddatblygu blaenoriaethau ar gyfer 2017/18.

Adnoddau Dynol – Llofnodi addewid Amser i Newid Cymru 
Ar 26 Mai 2016, bu’r Arweinydd ac Aelodau Cabinet yn y digwyddiad staff Amser i 
Newid Cymru a gynhaliwyd yn Neuadd y Sir. Llofnododd y Prif Weithredwr, Paul 
Orders a’r Cyfarwyddwr Adnoddau Corfforaethol, Christine Salter yr addewid Amser i 
Newid ar ran y staff, datganiad cyhoeddus o ymrwymiad y Cyngor i ddiweddu’r 
stigma a’r camwahaniaethu ynghylch iechyd meddwl. Yn ychwanegol at siaradwyr 
gwadd allanol, clywodd y rhai oedd yn bresennol am brofiad personol dau o weithwyr 
a rannodd eu profiad personol o’r modd mae iechyd meddwl wedi effeithio arnynt 
hwy a’u bywydau. Helpodd y digwyddiad i dorri’r distawrwydd ynghylch iechyd 
meddwl a chaniatau i’r staff wybod mwy am yr help a’r gefnogaeth sydd ar gael, yn 
ogystal â manteisio ar y therapiau holistig ategol sydd ar gael.

Adnoddau Dynol – Cyfarwyddwr Llywodraethiant a Gwasanaethau Cyfreithiol 
Newydd
Carai’r Aelodau Cabinet ac Adnoddau Dynol gadarnhau eu cefnogaeth ac estyn 
croeso i Davina Fiore i swydd newydd Cyfarwyddwr Llywodraethiant a 
Gwasanaethau Cyfreithiol. Bydd Davina yn cychwyn yn ei swydd newydd ar 19 Medi 
2016.

Adnoddau Dynol – Cydymffurfio ag ADPP ac Absenoldeb Salwch
Cyrhaeddodd yr Adolygiad Datblygu Perfformiad Personol (ADPP) ei darged o 90% 
ar derfyn y flwyddyn.

Mae salwch ac absenoldebau ar ddiwedd y flwyddyn yn parhau i ostwng yn araf a 
graddol dros y pedair blynedd diwethaf o 11.49-9.56.  Bu ein Rhaglen Cynorthwyo 
Gweithwyr yn awr ar waith ers canol Tachwedd, a bu’r ymateb gan y staff a 
chynrychiolwyr yr undebau llafur yn galonogol, gan ganiatau ymyriad cynnar a 
chefnogaeth ar draws amrywiaeth o bynciau.

Tîm y We a Chysylltu 2 Caerdydd
Yn ystod mis Mai, derbyniodd gwefan Caerdydd 167k o ymwelwyr a edrychodd ar 
gyfanswm o 668k o dudalennau; defnyddiodd dros hanner yr ymwelwyr a gyrchodd y 
safle ddyfais symudol. 

Ailgylchu a  Gwastraff yw ein hadran fwyaf poblogaidd o hyd, gyda mwy na 90k yn 
edrych ar dudalennau. Cafwyd cynnydd sylweddol hefyd i 19k yn edrych ar 
dudalennau am Bleidleisio ac Etholiadau; yr oedd un o bob pump o’r cwsmeriaid hyn 
yn chwilio am eu gorsaf bleidlesio leol. Cynyddodd tudalennau i’r Arglwydd Faer o 
56%, gyda cyfanswm o 1,252 yn edrych ar dudalennau yn dilyn cyhoeddi’r Arglwydd 
Faer newydd am 2016/17.

Mae’r defnydd o’n gwasanaethau arlein yn cynyddu, gyda 69% o bob cais am 
drwyddedau parcio yn cael eu gwneud arlein. Dewisodd 48% o’n cwsmeriaid a 
apeliodd yn erbyn dirwy barcio/traffig wneud hynny arlein a dewisodd bron i 3k o 
gwsmeriaid y we i gyrchu gwybodaeth am Dreth y Cyngor. Mae taliadau arlein yn 
parhau i fod yn llwyddiannus, gyda 13k o drafodion yn dwyn £1.2m i mewn.

Yn ystod yr ail fis prysuraf yn 2016 ar gyfer y ganolfan gyswllt, gostyngodd y dyddiau 
a gollwyd oherwydd absenoldeb salwch o 2% o gymharu ag Ebrill ac y mae hefyd yn 
welliant o 40% o’r fan lle’r oeddem ym Mai 2015. 

Cynhaliwyd adolygiadau ADPP am 2016/17 ar gyfer yr holl staff oedd ar gael ac y 
mae C2C wedi cyrraedd cyfradd gwblhau o 95%.

Atebodd y ganolfan wasanaeth 5722 o e-byst gan gwsmeriaid, gydag aros ar 
gyfartaledd  ddim ond 10 awr a 30 munud cyn cael ateb. Helpodd y cyflymder 
gwasanaeth hwn gyfrannu at ganlyniad boddhad cwsmeriaid o 96% a derbyn 12 o 
ddiolchiadau gan gwsmeriaid.

Dywedodd yr Aelod Cabinet mewn ateb i gwestiynau am ei ddatganiad i’r materion a 
godwyd ynghylch mentrau ymwneud gweithwyr mewn ysgolion; a phwysigrwydd 

dadansoddi data o’r wefan ar gyflwyno gwasanaethau ac y mae’r wybodaeth hon yn 
cael ei ystyried gan Aelodau’r Cabinet a swyddogion. 

Mewn ymateb i bwysau cyllidebol a galwadau ar wasanaethau, mae gwaith yn mynd 
rhagddo i liniaru trwy foderneiddio a mwy o ddadansoddi gofynion y gwasanaeth. Yr 
oedd y gorwario mewn Gwasanaethau Cymdeithasol wedi arafu, ond y mae’n anodd 
yn y meysydd hyn dianc oddi wrth gynnydd mewn galw am y gwasanaeth.

30 :   DATGANIAD ADDYSG 

Caerdydd 2020
Ym Mai cymeradwyodd y Cabinet “Caerdydd 2020 – Anelu am Ragoriaeth” sydd yn 
gosod allan y strategaeth wella tymor hir ar gyfer addysg a dysgu yng Nghaerdydd.

Ein gweledigaeth yw i’r holl blant a phobl ifanc yng Nghaerdydd fynychu ysgol wych a 
datblygu’r wybodaeth, y sgiliau a’r nodweddion fydd yn eu harwain i ddod yn 
ddinasyddion llwyddiannus, economaidd gynhyrchiol a gweithgar. Ein datganiad 
cenhadaeth yw y byddwn, trwy addysg a dysgu rhagorol i bob plentyn a pherson 
ifanc, yn cryfhau ffyniant economaidd, lles a chydlynu cymdeithasol yng Nghaerdydd.

Yn sail i’n gwerthoedd mae:
 Cefnogi datblygiad dysgwyr hapus a chadarn, gan ganolbwyntio ar 

gyrhaeddiad academaidd a lles personol.  
 Cydraddoldeb cyfle a hyrwyddo llwyddiant a chyfle pob plentyn mewn bywyd 

trwy gau’r bwlch mewn deilliannau addysg. 
 Gweithio’n agored ac ar y cyd gyda’i gilydd a rhannu gwybodaeth, arfer a 

dysgu. 
 Codi dyheadau yr holl blant a phobl ifanc a’n disgwyliadau o’r hyn y gallent 

ymgyrraedd ato, waeth beth fo’u cefndir na’u hangen. 
 Derbyn amrywiaeth, arfer goddefgarwch a pharch i’n hunain, ein cymunedau 

a’n hamgylchedd.
 Dathlu llwyddiant disgyblion, ymarferwyr ac ysgolion bob cyfle a gawn. 

Dyma’n nodau allweddol:
 Deilliannau rhagorol i bob dysgwr – gyda disgwyliadau cyson uchel i bob 

dysgwr. Ymdrin â rhwystrau i ddysgu er mwyn sicrhau na fydd yr un plentyn 
na pherson ifanc yn cael ei “adael ar ôl” gyda chwricwlwm hyblyg a dengar, a 
chanolbwynt ar ddysgu o safon uchel wrth graidd pob ysgol.

 Gweithlu o safon uchel – ein nod yw denu’r bobl orau i arwain a gweithio yn 
ein hysgolion. Recriwtio, cadw a datblygu staff ar bob lefel.

 Amgylcheddau dysgu yr 21ain ganrif – i wneud yn siwr bod lle priodol o 
ansawdd uchel i’n plant a’n pobl ifanc a bod cyswllt chryf rhwng ysgolion a’u 
cymunedau.

 System ysgolion sydd yn gwella eu hunain – fod ysgolion yn cydweithio i 
adeiladu’r gallu am wella ar draws y system.

 Ysgolion a Chaerdydd mewn partneriaeth – yr ydym yn cydnabod y cyswllt 
rhwng ysgolion a’r cymunedau  maent yn wasanaethu ond yr ydym yn anelu 
hefyd at weithio gyda’n holl bartneriaid gan gynnwys busnesau a’r 
celfyddydau.

Ar gyfer pob nod, mae cynllun gweithredu a mesurau llwyddiant. 

Fel dinas sy’n tyfu’n gyflym, yr ydym yn wynebu heriau, ond yr ydym yn benderfynol 
o’u hwynebu er mwyn sicrhau fod gan ein holl blant y cychwyn gorau mewn bywyd 
ac y gallant chwarae rhan lawn ym mywyd y ddinas, fel dinasyddion ac yn 
economaidd.

Gwahoddodd yr Arglwydd Faer gwestiynau ar y datganiad addysg. Yr oedd pryder 
arbennig am gyllid yr UE oedd yn hyrwyddo cyfleoedd plant mewn bywyd trwy gau’r 
bwlch mewn deilliannau addysg. Codwyd pryder o adroddiad Tueddiadau Iaith 
Cymru yng nghyswllt y gostyngiad sylweddol yn nifer y myfyrwyr o Gymru oedd yn 
astudio iaith dramor at safon TGAU, a’r angen am fwy o bwyslais ar ddysgu ac 
astudio ieithoedd modern mewn ysgolion.

31 :   DATGANIAD AR DDATBLYGU CYMUNEDOL, CYDWEITHREDOL A 
MENTRAU CYMDEITHASOL 

Hwb Cymunedol Newydd Sbon yn Agor yn y Tyllgoed
Yr oedd yn bleser gan yr Aelod Cabinet gyhoeddi fod Hwb y Tyllgoed wedi agor ei 
ddrysau am y tro cyntaf ar ddydd Llun 16 Mai, gan ddod â gwasanaethau gwell ac 
estynedig i ddinasyddion i’r ardal. Mae gwaith adnewyddu sylweddol trwy brosiect yr 
Hybiau Cymunedol wedi gweld uwchraddio ac ymestyn hen adeilad Llyfrgell y 
Tyllgoed ar Rodfa Doyle yn Hwb bywiog, lliwgar aml-swyddogaethol. Bydd y Cyngor 
a’r asiantaethau sy’n bartneriaid  yn awr yn cyflwyno gwasanaethau o’r un lleoliad 
hwn, gan ganiatau i gwsmeriaid ymwneud yn haws â’r Cyngor, a chyrraedd 
gwybodaeth allweddol a mwynderau yn gynt ac yn fwy hwylus nac erioed o’r blaen.  

Mae staff hyfforddedig ar gael yn y cyfleuster newydd i helpu ymwelwyr i ddefnyddio 
gwasanaethau’r Hwb, sydd yn cynnwys gwasanaeth llyfrgell llawn, man tawel a lle i 
ddigwyddiadau plant, gwasanaeth Tai a Budd-daliadau llawn,  a chyngor ar gael 
gwaith. Mae ystafelloedd cyfweld preifat ac ystafell gyfarfod hefyd ar gael, a bydd 
ymweliadau rheolaidd gan sefydliadau sy’n bartneriaid i roi help a chyngor arbenigol. 
Mae yn yr Hwb hefyd ystafelloedd TG gyda CP cyhoeddus, rhyngrwyd a Wi-Fi am 
ddim, a ffonau am ddim i gysylltu â’r Cyngor a gwasanaethau eraill.  Bu ymateb y 
gymuned hyd yma yn gadarnhaol iawn. 

Gwahoddir aelodau i lansiad swyddogol yr Hwb ar 15 Gorffennaf. 

Ffanbarth
Yr oedd yn bleser gan yr Aelod Cabinet longyfarch tîm pêl-droed Cymru ar eu 
llwyddiant ysgubol hyd yma ym mhencampwriaethau Ewrop UEFA 2016. 

Mae tîm Cymru yn arwain y ffordd, gyda’u hymrwymiad a’u hegni yn y modd maent 
yn chwarae pêl-droed, a dylem oll fod yn falch o’r modd yr ydym ni fel Cyngor y 
Brifddinas wedi chwarae ein rhan i gefnogi’r llwyddiant hanesyddol hwn trwy 
ddarparu Ffanbarth cymunedol ar gyfer holl gemau Cymru. Bu’r Ffanbarth yng Nghae 
Coopers yn llwyddiant mawr a chynyddol wrth i’r tîm fynd drwy’r rowndiau. Diolchodd 
yn Aelod Cabinet i nifer o bartneriaid allweddol am eu cefnogaeth i gyflwyno’r fenter 
hon: Norman Sayers o Sayers Amusements Cyf, BBC Cymru, y partneriaid 

cyfryngau swyddogol, a CPDC am eu cefnogaeth gydag atyniadau Chwaraeon 
Caerdydd ar y safle. Mae  Capital FM ac, wrth gwrs, Heddlu De Cymru wedi bod â 
rhan allweddol yn llwyddiant y Ffanbarth, a diolchwyd iddynt am eu cefnogaeth.

Mae’r gystadleuaeth hon yn gyfle pellach i roi Cymru ar lwyfan y byd, gyda 
delweddau o gefnogaeth yn Ffanbarth Caerdydd yn cael eu gweld ledled y byd. Mae 
hyn yn wych i’r ddinas ac yn hwb gwirioneddol i’r tîm wrth iddynt weld y gefnogaeth 
sydd iddynt gartref. Dymunwn y gorau iddynt yn erbyn Gwlad Belg ddydd Gwener.

Gwahoddodd yr Arglwydd Faer gwestiynau ar y datganiad ac yr oedd yr Aelodau yn 
cefnogi’r Ffanbarth a hefyd y cyfle am i gasgliadau gael eu gwneud i gefnogi Elusen 
yr Arglwydd Faer, Ymchwil Cancr Cymru.

32 :   DATGANIAD SGILIAU, DIOGELWCH AC YMWNEUD 

Cyngor Ieuenctid Caerdydd (CIC) yw’r rhwydwaith swyddogol i bobl ifanc yn y 
brifddinas. Mae CIC a Chyngor Caerdydd wedi ymrwymo i gyd-gynhyrchu 3 
digwyddiad Uwch-Gyngor yn Neuadd y Ddinas yn ystod blwyddyn academaidd 
2016/7.

Mae Uwch-Gyngor yn rhoi cyfle i bobl ifanc o ysgolion, colegau a sefydliadau 
ieuenctid gymryd rhan mewn digwyddiad fel cynhadledd undydd gyda gweithdai ar 
themâu a dadleuon i helpu i ffurfio’r ddinas. 

Yr oedd Uwch-Gyngor mis Rhagfyr yn canoli ar ‘Yr Hyn Sydd o Bwys i 
Genedlaethau’r Dyfodol’ a rhoes gyfle i’r cynrychiolwyr leisio eu barn am gynigion 
cyllideb y cyngor a chynllun strategol Yr Hyn Sydd o Bwys.

Yr oedd Uwch-Gyngor mis Mawrth yn galluogi pobl ifanc i ymuno ag Aelodau’r 
Cabinet i drafod cyfeiriad y ddinas yn y dyfodol.

Bydd yr Uwch-Gyngor ar Gorffennaf 6 yn rhoi cyfle i bobl ifanc o ysgolion Caerdydd i 
ymuno â nifer o westeion sy’n gynrychiolwyr o bob cwr o dde Cymru.

Thema’r diwrnod  yw menter genedlaethol Senedd Ieuenctid y DU (SIDU) – 
Gwnewch eich Marc. Yn 2015 galluogodd y fenter hon i 7,500 o Gaerdydd ac 1 
miliwn o bobl ifanc 11-18 oed o bob rhan o’r DU i nodi beth oedd y materion oedd o 
bwys iddynt hwy.

Mae’r materion hyn wedyn yn cael eu trafod gan ASI (Aelodau Senedd Ieuenctid) yn 
Nhŷ’r Cyffredin bob mis Tachwedd. Mae ASI yn pleidleisio i osod blaenoriaethau ac 
ymgyrchoedd am y flwyddyn i ddod. Bydd CIC wedyn yn defnyddio data Caerdydd i 
osod blaenoriaethau lleol a rhedeg ymgyrchoedd i wneud Caerdydd yn lle gwell i fyw, 
gweithio a chwarae.

Yn nigwyddiad yr Uwch-Gyngor, bydd cynrychiolwyr yn derbyn gwybodaeth a 
hyfforddiant fel y gallant ddod â Gwneud eich Marc yn ôl i’w cymunedau i alluogi eu 
hysgolion i gymryd rhan yn ymgynghoriad ieuenctid mwyaf Ewrop. Bydd y 
digwyddiad hefyd yn golygu y bydd CIC yn rhannu’r deilliannnau o ymgyrchoedd 
2015/16 a ddeilliodd o Gwneud eich Marc.

Bydd yr Aelod Cabinet yn cyd-groesawu’r digwyddiad gydag Elin Bold a Stephanie 
Ezeadum sydd newydd eu hethol yn ASI dros Gaerdydd.

Wrth ymateb i gwestiynau ar y datganiad, dywedodd yr Aelod Cabinet, yn dilyn 
ymgynghori gyda phobl ifanc, y penderfynwyd mai’r agwedd orau a mwyaf strategol 
oedd creu strategaeth ymwneud ag ieuenctid; ac ymrwymo o wneud Caerdydd yn 
ddinas sydd yn gyfeillgar i blant. 

33 :   DATGANIAD AMGYLCHEDD 

Parciau 
Yr oedd yn bleser gan yr Aelod Cabinet adrodd fod y gweithgaredd yn ein rhaglenni 
cymunedol ac estyn allan mewn parciau dros y flwyddyn ariannol ddiwethaf  wedi 
denu tua 23,000 o oriau gwirfoddolwyr.

Trwy grantiau gan Gyfoeth Naturiol Cymru, yr ydym yn parhau i ddatblygu ein 
canolfan i wirfoddolwyr yn Fferm y Fforest ac ar hyn o bryd yn peilotio parc Cynefino 
Gwirfoddolwyr i ddarpar-wirfoddolwyr sy’n gosod allan y cyfleoedd sydd ar gael a’r 
paratoadau sydd eu hangen i ddod i mewn i fyd gwirfoddoli.

Yr ydym yn parhau i weithio gyda rhan ddeiliaid y Grŵp Partneriaeth Datblygu 
Gwirfoddolwyr, yn benodol Grŵp Afonydd Caerdydd a Chadw Cymru’n Daclus, lle 
cynhaliwyd cyfres o ymgyrchoedd codi sbwriel cymunedol gyda’r nod o wella 
ansawdd yr amgylchedd lleol yn ystod chwarter cyntaf y flwyddyn.

Mae prosiect Urban Buzz hefyd yn cyflymu; prosiect yw hwn sydd yn galluogi 
cymunedau lleol i wella mannau ar gyfer peillwyr, ac wrth wneud hynny gyfrannu at y 
Cynllun Gweithredu Peillwyr ar gyfer Caerdydd. Yn hyn o beth, bu’n wanwyn prysur 
iawn gydag 20 o safleoedd newydd yn cael eu cyflwyno, gan gynnwys ysgolion, 
llyfrgelloedd, canolfannau cymunedol, Prifysgol Caerdydd a Chyngor Caerdydd. 

Mae’r gwasanaeth Parciau ar hyn o bryd yn croesawu dau o fyfyrwyr o Goleg 
Garddwriaethol ein hefaill-ddinas Nantes am gyfnod o bythefnos sy’n gysylltiedig â’u 
cwrs astudio.

Mae ein partneriaeth gyda’r RSPB yn mynd o nerth i nerth ac y mae’n bleser gennyf 
gadarnhau, yn dilyn llwyddiant TAPE ym Mharc Bute yr haf diwethaf, y bydd profiad 
arall o’r enw Yn Llygaid yr Anifail yn digwydd o 15 Gorffennaf 2016 tan 4 Awst 2016. 
Defnyddir technoleg i newid golygweddau defnyddwyr y parc ac ail-ddehongli’r 
amgylchedd naturiol, a bydd pensetiau rhithwir a phecynnau symud yn rhoi taith aml-
synhwyrau, a’r cyfan trwy lygaid anifeiliaid sy’n frodorol i’r parc.

Agorwyd Splashpad Parc Fictoria yn swyddogol gan yr Arglwydd Faer ar 
24 Mehefin. Bu disgyblion o ysgolion Canton yn yr agoriad, a hwy oedd y cyntaf i 
ddefnyddio a mwynhau’r cyfleuster newydd. Mae’r splashpad gwych yn cynnwys 
chwistrelli,  saethau dŵr a bwced tywallt, ar draws tri o barthau wedi’u cynllunio ar 
gyfer plant bach, plant iau a theuluoedd.

Gwasanaethau Profedigaeth
Mae’r Gwasanaethau Profedigaeth yn gweithio gyda’r Gwasanaethau Protocol a 
Pharciau i baratoi  ar gyfer dadorchuddio Cofeb Caerdydd i’r Rhyfel Mawr ger Llyn 
Hendre ar 7 Gorffennaf 2016. Dewiswyd dyddiad y dadorchuddio yn benodol i goffáu 
Brwydr Coedwig Mametz. Gwahoddwyd yr holl Gynghorwyr ynghyd ag ysgolion o 
bob rhan o Gaerdydd, ynghyd â gwahoddedigion eraill a’r cyhoedd yn gyffredinol.

Mae’r Gwasanaethau Profedigaeth hefyd wedi cynnal y Gwasanaeth Coffa blynyddol 
i Fabanod yng Nghapel y Wenallt a drefnir mewn partneriaeth â Sands ac Adran 
Caplaniaeth Ysbyty Athrofaol Cymru. 

Ym Mynwent Cathays, cynhaliwyd teithiau cerdded llwyddiannus trwy gydol Mehefin 
mewn partneriaeth â Phrifysgol De Cymru. Gwnaed gwaith plannu peillwyr gyda 
Buglife hefyd ym Mynwent Cathays gyda 750 o blanhigion bychain yn cael eu plannu 
yn y fynwent gydag ysgolion lleol, Cyfeillion Mynwent Cathays ac Ad-dalu 
Cymunedol.

Perfformiad Ailgylchu

(i) Gweithgareddau Addysg

 Mae Mehefin yn fis prysur, gyda’r myfyrwyr yn ein gadael ar ddiwedd tymor. 
Mae ein “hymgyrch cael e mas” wrthi’n llawn, gyda mwy o adnoddau i fynd 
i’r afael â’r swm mawr o wastraff ychwanegol ddaw yr adeg hon o’r 
flwyddyn.

 Mae’r ap gwastraff newydd wedi ei lansio ac y mae ar gael i bobl ei lawr 
lwytho. Nid yn unig y mae hwn yn rhoi’r un gwasanaeth â tidy text, ond y 
mae hefyd yn rhoi gwybodaeth am yr hyn y gellir ei ailgylchu a beth sy’n 
mynd ym mhob cynhwysydd. Mae gwasanaeth atgoffa testun ac Ebost ar 
gael o hyd i rai heb ffonau clyfar.

(ii) Casgliadau

 Yr ydym yn falch iawn o ddweud ein bod yn bwrw ymlaen gyda 
thechnolegau newydd yn y cab i reoli gwastraff. Fe gymer flwyddyn i ni 
gaffael y systemau iawn ond fe fyddant yn amlygu problemau gyda chasglu 
yn well, ac yn rhoi gwell gwasanaeth i drigolion. Bydd hefyd yn golygu na 
fydd angen y glynwn diemwnt ar gyfer casgliadau cofrestredig unwaith i’r 
system fod yn gweithio’n llawn.

(iii) Canolfannau Ailgylchu Gwastraff Cartref (CAGC) ac Ailddefnyddio

 Cyhoeddir y tendrau ailddefnyddio dros y bythefnos nesaf i sicrhau partner 
ar gyfer casgliadau ailddefnyddio o gartrefi am ddim a datblygu siop 
ailddefnyddio mewn partneriaeth â ni.

Ymatebodd yr Aelod Cabinet i gwestiynau am ei ddatganiad ynghylch bioamrywiaeth, 
ac addawodd wneud yr arferion yn y maes gwasanaeth yn gliriach. Yr oedd gan yr 
Aelodau ddiddordeb yn yr oriau gwirfoddoli oedd yn ymwneud â gweithrediadau 
ledled y ddinas ac nid gwirfoddoli penodol ynghylch rhandiroedd. Hefyd, codwyd 

materion ynghylch llwyddiant ac adnoddau ychwanegol i ymgyrch ‘Cael e mas i 
Gaerdydd’ eleni, ac mewn technoleg cabiau i gerbydau gwastraff, a phwysigrwydd 
cael y mentrau hyn yn iawn.  

Croesawodd yr Aelodau yr ap bin newydd sy’n hawdd ei ddefnyddio ac yn rhoi 
hysbysiadau mewn da bryd.  

34 :   CWESTIYNAU LLAFAR 

Cwestiwn: Cynghorydd Sir Chaundy

All y Cyngor restru unrhyw brosiectau y gall posibilrwydd y colli cyllid yr UE effeithio 
arnynt?

Ateb: Cynghorydd Sir Bale

Mae’r Cyngor ar hyn o bryd yn cymryd rhan mewn dau brosiect a gyllidir gan yr UE 
dan gronfeydd Buddsoddi Strwythurol Ewrop am 2014-2020. Ysbrydoli i Ymgyrraedd 
a Chymunedau i Weithio ydynt, y naill a’r llall wedi eu cefnogi gan arian o gronfa 
gymdeithasol Ewrop. Mae gan y Cyngor hefyd nifer o brosiectau eraill ar y gweill, gan 
gynnwys Ysbrydoli i Weithio, sy’n brosiect CGE sydd yn y cyfnod cynllunio busnes ar 
hyn o bryd gyda Swyddfa Gyllido Ewropeaidd Cymru, a thri chynnig Ardal Iwerydd 
Interreg yn disgwyl i gael eu cymeradwyo.

Mae sut y gall canlyniad y refferendwm effeithio ar y rhain a phrosiectau eraill yn 
amodol ar drafodaethau’r DU gyda’r Comisiwn Ewropeaidd. Fodd bynnag, yr hyn 
sy’n sicr yw y bydd y Cyngor yn parhau i allu arwain neu fod yn bartner yn y 
ceisiadau hynny am arian yr UE, o leiaf tan ddiwedd y cyfnod o ddwy flynedd gaiff ei 
danio pa, neu yn wir, os, bydd Llywodraeth y DU yn dod ag Erthygl 50 Cytundeb 
Lisbon i rym.

Cwestiwn atodol: Cynghorydd Sir Chaundy

Oes gennych chi gynllun ar hyn o bryd neu sut yr ymdrinnir â hynny – naill ai ar lefel 
Llywodraeth Cymru neu Senedd Llundain, ac a oes gennych chi gynllun cyfrwys i 
gael yr arian hwnnw un ffordd neu’r llall, ac os oes, lle mae?

Ateb: Cynghorydd Sir Bale

Gwnaeth Llywodraeth Cymru hi’n glir eu bod eisiau gwneud yn siwr y bydd unrhyw 
rai o’r rhaglenni hyn sydd yn eu lle trwy gydol oes y rhaglen bresennol trwodd at 
2020, fydd yn rhoi peth amser ar gyfer trefniadau trosiannol. Byddant yn parhau i 
lobïo. 
Mae Caerdydd trwy CLlLC hefyd yn gwneud llawer o ran sicrhau y clywir llais 
llywodraeth leol pan fydd y trafodaethau yn cychwyn mewn gwirionedd pan gaiff yr 
Erthygl ei thanio gyda Llywodraeth y DU i’r Comisiwn Ewropeaidd. 

Cwestiwn: Cynghorydd Sir Walker



City Council of the City & County of Cardiff
Dydd Iau, 30 Mehefin 2016

35

Cymerodd yr Arweinydd a’i Gabinet benderfyniad mewn Cabinet ar 15 Mai 2014 i 
“gynnal prosesau caffael i reoli canolfannau a lleoliadau celfyddydau’r Cyngor at y 
dyfodol”. Dirprwywyd swyddogion dros ddwy flynedd yn ôl i fwrw ymlaen gyda hyn, 
ond dal i ddisgwyl y canlyniadau yr ydym. Mae’r chwit-chwatrwydd hwn wedi parhau, 
gyda chynlluniau gwella eraill yn cael eu dal yn ôl, gan gyfeirio yn ôl at reolwyr 
mewnol y Cyngor, i godi eu perfformiad gweithredol i lefelau derbyniol.

Os oedd yn wir y gallasai ein rheolwyr ein hunain fod wedi gwneud y gwelliannau 
angenrheidiol, pam na chawsant eu herio a chael y rhyddid i wneud hynny yn 2012 
pan ddaeth Llafur i rym neu yn 2014 pan ddaethoch chi’n arweinydd? Petaech chi 
wedi bod yn ddigon dewr a doeth i weithredu bryd hynny, gellid bod wedi asesu eu 
potensial a’u heffeithiolrwydd. Yn lle hynny, mae perfformiad is-safonol yn dal i gael 
ei oddef, a marweidd-dra yn teyrnasu wrth i’ch gweinyddiaeth chi ddod i ddiwedd ei 
dymor pum mlynedd.

Ateb: Cynghorydd Sir Bale

Yn amlwg, mae’r adroddiad am berfformiad pedair adran y chwarter diwethaf yn 
cynnwys manylion am y sefyllfa ddiweddaraf ynghylch y prosesau hyn.

O ran hamdden, gwnaed y galw am dendrau terfynol gan y ddau fidiwr sydd weddill 
gyda dyddiad cyflwyno o hanner dydd ar y pedwerydd o Orffennaf. Yn dilyn 
gwerthuso’r tendrau hyn, gwneir argymhelliad i’r Cabinet.

Gyda lleoliadau celfyddydau, mae deialog yn parhau gyda’r bidiwr sydd weddill ac y 
mae’r Cabinet yn gweithio tuag at gymryd penderfyniad ym mis Medi.

Fe fyddwch yn sylweddoli, yn gyfreithiol, nad yw’r broses yn caniatau torri corneli. Yn 
wir, mae’r awdurdodau hynny sydd wedi gwneud hynny yn agored i heriau cyfreithiol 
difrifol.

Nid yw cyfnod o 18-24 mis yn anarferol o gofio maint y contract, sydd yn fwy na 
£200m yma. Yr hyn sy’n bwysig i’r weinyddiaeth hon yw sicrhau ein bod yn cael y 
canlyniad iawn i’r Cyngor, y staff a dinasyddion, a sicrhau yr un pryd ein bod yn cael 
gwerth am arian a chynnal y lleoliadau hyn at y dyfodol.

Cwestiwn atodol: Cynghorydd Sir Walker

Dros y pedair blynedd ddiwethaf, rydym wedi clywed llawer iawn o ddifenwi’r 
weinyddiaeth flaenorol ac yn brolio am sut y gall y weinyddiaeth hon drawsnewid y 
Cyngor, naill ai trwy ryddhau rheolwyr i wneud y gwaith maent i fod i wneud neu trwy 
ddwyn arbenigedd i mewn i reoli’r meysydd gwasanaeth perthnasol. 

Dyma ni bedair blynedd yn ddiweddarach ac yr ydych yn dal i sôn am brosesau gyda 
naw mis i fynd cyn diwedd y tymor. 

Felly beth sy’n eich dal yn ôl o gyflwyno ar y materion hyn? A oes amharodrwydd 
mewn gwirionedd i fynd i’r afael â meysydd perfformiad neu a ydych chi’n casáu’r 
syniad o hyd yn oed ystyried y syniad o gael pobl i mewn i helpu? Oherwydd yr hyn 

sy’n mynd i ddigwydd yw y byddwch yn dod i ben eich tymor o bum  mlynedd a bydd 
y bobl yn dal i ysgrifennu adroddiadau am y pwnc.
 
Ateb: Cynghorydd Sir Bale

Rwy’n gwerthfawrogi’r ffaith fod y Cynghorydd Walker yn dal lan gyda digwyddiadau 
ers iddo adael meinciau’r Arglwydd Faer i arwain ei grŵp ei hun.

Fel y dywedais, yng Ngorffennaf a Medi fe ddaw’r adroddiadau hyn i’r Cabinet i’w 
cymeradwyo. Penderfyniadau sylweddol yw’r rhain y bydd y Cyngor hwn yn eu 
gwneud, ac y mae’n iawn ein bod yn cael y penderfyniad iawn i’r staff ac, yn wir, i 
ddinasyddion y ddinas hon. Rwy’n dawel fy meddwl ein bod wedi gwneud hynny’n 
iawn, ein bod wedi gostwng neu leihau’r risgiau cyfreithiol i’r Cyngor  hwn ac, yn wir, 
ar hyd y ffordd, ein bod wedi cymryd camau breision eraill o ran ail-ffurfio a diwygio’r 
Cyngor hwn mewn modd na chafodd ei gychwyn hyd yn oed gan y weinyddiaeth 
flaenorol.

Os edrychwch ar gaffael, gyda’r Cwmni Masnachu Awdurdodau Lleol, a meysydd 
busnes eraill, yr ydym yn ail-ffurfio’r Cyngor hwn er gwell. A phetaech chi wedi dod 
draw i’r digwyddiad neithiwr yma yn Neuadd y Ddinas i weld y llwyddiannau a gafwyd 
mewn addysg, rwy’n siwr, fel yr Aelodau eraill oedd yn bresennol, y buasech wedi 
cael argraff ffafriol. Ac yr wyf yn falch mewn gwirionedd o glywed rhai o’r hanesion 
am y newid sydd wedi digwydd yn llythrennol dros y ddwy flynedd ddiwethaf dan y 
weinyddiaeth Lafur hon. 

Cwestiwn: Cynghorydd Sir Ali

Rwy’n siwr ein bod oll wedi ein tristau a’n brawychu gan y newydidon am lofruddiaeth 
yr AS Jo Cox yn ddiweddar. Yr oedd Jo yn wleidydd eithriadol: yn ofalgar, trugarog, 
egniol ac effeithiol dros ben.

I ni fel Cynghorwyr, mae’r ffaith fod Jo wedi ei llofruddio wedi cynnal ei chymhorthfa, 
rhywbeth yr ydym oll yn wneud, yn arbennig o drawiadol. Fydd modd i mi gael 
datganiad, neu a yw’r Cyngor hwn wedi cynnal unrhyw asesiad risg i Aelodau 
Etholedig a staff y Cyngor?

Ateb: Cynghorydd Sir Bale

Fel gwleidyddion o bob plaid, yr oeddem oll wedi ein tristáu yn enfawr gan y 
digwyddiad brawychus a thrist mewn rhywbeth yr ydych yn gywir i ddweud sydd yn 
weithgaredd democrataidd arferol i wleidyddion lleol ac arweinyddion cymunedol.

Rhaid i ni gofio mai pethau prin iawn, trwy drugaredd, yw digwyddiadau fel y rhain. 
Fodd bynnag, mae Cyngor y Ddinas yn gyson yn monitro materion diogelwch, ac yr 
ydym eisoes wedi cynnal adolygiad o ddiogelwch adeiladau’r Cyngor.

Mae’n bwysig i’r Cynghorwyr a’r staff fod ar eu gwyliadwriaeth beunydd a gweithio yn 
ôl y canllawiau priodol a ddarparwyd gan Swyddogion statudol y Cyngor a chan 
arbenigwyr yn y maes hwn. Mae Llywodraeth Cymru wedi cyhoeddi canllawiau 
penodol yn sgil y trychineb hwn, a mabwysiadodd y Cyngor hwn fel canllaw 

defnyddiol i ategu canllawiau iechyd a diogelwch presennol y  Cyngor i Aelodau 
Etholedig. Caiff hwn ei ddosbarthu i’r Aelodau yn gynnar yr wythnos nesaf.
Hefyd, mae Swyddogion ar hyn o bryd wrthi’n gorffen y trefniadau ar gyfer darparu 
hyfforddiant diogelwch personol i Gynghorwyr a staff, fydd yn cychwyn fis nesaf. 
Bydd yr adran Gwasanaethau Aelodau yn dweud wrth yr Aelodau toc am 
ddyddiadau’r sesiynau hyn.

Cwestiwn: Cynghorydd Sir Boyle

A yw arian Cronfa Gymdeithasol Ewrop a glustnodwyd ar gyfer rhaglen Ysbrydoli i 
Lwyddo yn ddiogel, yng ngoleuni canlyniad refferendwm yr UE?

Ateb: Cynghorydd Sir Bale

Fel y dywedais yn f’ateb cynharach, y canllaw presennol gan Swyddfa Cyllid 
Ewropeaidd Cymru – y corff sy’n gyfrifol am weinyddu cyllid strwythurol a buddsoddi 
Ewropeaidd yng Nghymru – yw busnes fel arfer ac y dylid parhau i anrhydeddu 
trefniadau cyllido sy’n bod eisoes. Fel y crybwyllais yn gynharach gyda’r Cynghorydd 
Chaundy, ymddengys bod arian Cronfa Gymdeithasol Ewrop a glustnodwyd ar gyfer 
prosiect Ysbrydoli i Lwyddo yn ddiogel. Fodd bynnag, mae popeth ar hyn o bryd yn 
amodol ar drafodaethau gyda’r Comisiwn Ewropeaidd.

Cwestiwn atodol: Cynghorydd Sir Boyle

Yn amlwg, mae peth aros a gweld. Prosiect tair blynedd yw hwn. A yw’r arian yn cael 
ei ddarparu fesul dipyn, hyd y gwyddoch, neu a yw’n cael ei ddarparu yn syth mewn 
un swm crynswth? Oherwydd yn amlwg, petai Erthygl 50 yn cael ei sbarduno yn 
gyflym a bod gennym ddwy flynedd, yn y drydedd flwyddyn, petai’r arian yn cael ei 
ddarparu fesul dipyn, fe allai ddiflannu.
Ac fe welaf fod cydlynydd prosiect CGE yn cael ei benodi. A fydd y penodiad hwnnw 
yn dal i fynd rhagddo?

Ateb: Cynghorydd Sir Bale

Ar hyn o bryd, does gennym ni ddim cynlluniau i newid unrhyw beth. Yn llythrennol, 
mae’n rhaid i ni gychwyn gyda thrafodaethau.

Ac o ran cyfnodau’r cyllido, dyna rywbeth y bydd yn rhaid i mi gael cyngor yn ei 
gylch, ac fe ddof yn ôl atoch gydag ymateb llawnach.

Cwestiwn: Cynghorydd Sir Robson

Pa gynlluniau sydd gan y Cyngor ar gyfer Dociau Graving?

Ateb: Cynghorydd Sir Derbyshire

Mae Dociau Graving ym Mae Caerdydd yn cael eu rheoli gan Awdurdod Harbwr 
Caerdydd dan gytundeb gyda Llywodraeth Cymru ac y mae’r defnydd a wneir yn y 
dyfodol o Ddociau Graving yn cael ei adolygu gan y Cyngor trwy ddatblygu cynllun 
mawr i Fae Caerdydd ar y cyd â rhan ddeiliaid.

Cwestiwn atodol: Cynghorydd Sir Robson

Rwy’n erfyn arnoch chi a’r Cabinet i wneud rhywbeth gyda Dociau Graving. Maent 
wedi bod yn segur ers blynyddoedd lawer. Bu’n brosiect gennyf i o bryd i’w gilydd i 
godi hyn yn siambr y Cyngor ambell flwyddyn, ac aeth rhai blynyddoedd heibio ers i 
mi ei godi ddiwethaf yn y siambr hon.

Yn hanesyddol, y Pwyllgor Craffu Economaidd a edrychodd ar y pwnc hwn, ac yr 
oeddent yn teimlo fod modd gwneud rhywbeth, boed hynny’n rhyw fath o  
bartneriaeth gyda Techniquest neu un o’r mentrau eraill i lawr yno. Mae’n gyfle rydym 
yn ei golli o leiaf i wella twristiaeth ac efallai hyd yn oed wneud tipyn o arian i’r 
Cyngor.

Ateb: Cynghorydd Sir Derbyshire

Mae’r Cyngor yn parhau i siarad gyda Techniquest ond fel y gallwch ddychmygu, 
oherwydd yr ansicrwydd ynghylch y ffaith ein bod yn gwneud hyn ar ran Llywodraeth 
Cymru a’r sensitifrwydd ynghylch y porthladdoedd a phobl felly, yn amlwg nid yw’n 
rhywbeth y gallwch ddod i gasgliad yn ei gylch rhwng y naill ochr a’r llall yn rhwydd. 
Felly rhaid i ni fod yn ofalus iawn am y modd yr ydym yn symud ymlaen.

Fel y dywedais, does dim cynlluniau cadarn ar hyn o bryd. Fodd bynnag, fel y 
dywedais, fel rhan o’r cynllun mawr, y byddwn yn siarad amdano gyda Llywodraeth 
Cymru, gobeithio y cawn ateb yn y cyfnod hwnnw.

Cwestiwn: Cynghorydd Sir Gordon

Mae pobl Glanyrafon a Chynghorwyr y Ward yn croesawu’r cynllun i gyflwyno parth 
20mya ar draws y ward. Pryd caiff hyn ei weithredu?

Ateb: Cynghorydd Sir Patel

Rwy’n falch o allu dweud fod y weinyddiaeth hon wedi ymrwymo i gyflwyno’r parthau 
20mya ar draws y ddinas i wella diogelwch y ffordd, hybu cerdded a seiclo, a gwella 
ansawdd bywyd ar y strydoedd lleol. Mae gwaith yn cael ei wneud ar hyn o bryd i 
baratoi ar gyfer gweithredu’r cynllun yng Nglanyrafon. Rhagwelir y caiff y cynllun ei 
gyflwyno yn nes ymlaen yn y flwyddyn ariannol bresennol.

Parheir i ymgynghori â Chynghorwyr y Ward ar y cynllun arfaethedig. 

Bu eich cyfraniad chi a’ch cydweithwyr yn y ward hyd yma yn werthfawr iawn fel sail 
o wybodaeth i wahanol elfennau’r cynllun.

Cwestiwn atodol: Cynghorydd Sir Gordon

Sut mae’r parthau 20mya yn cael eu gweithredu mewn gwirionedd? Sut mae pobl yn 
cael eu monitro?

Ateb: Cynghorydd Sir Patel

Rydym wedi dysgu llawer o wersi o’r cynllun peilot a gychwynnwyd gyntaf yn ardal 
Cathays ac yn amlwg, fel gydag unrhyw un sy’n gor-yrru, boed hynny mewn parthau 
30mya neu 40mya, rhaid i lawer o’r orfodaeth ddod gan yr heddlu.

Ac un o’r pethau rydym am wneud – ac wedi dechrau ei wneud – yw cael deialog 
reolaidd gyda’r Heddlu i ddechrau siarad â hwy am hyn. Pan fûm mewn cynhadledd 
yng Nghaeredin yn ddiweddar, oedd am y parthau 20mya, un o’r pethau a ddysgais 
oedd fod ymwneud clir iawn gyda’r Heddlu. Pan fyddwn yn sôn am gyflwyno, mae’n 
ei gwneud yn haws o lawer i’r Heddlu ei orfodi am y byddant yn gwybod ac yn medru 
nodi ardal gyfan, yn hytrach na dim ond rhai strydoedd sy’n fwy anodd eu gorfodi.

Cwestiwn atodol: Cynghorydd Sir McKerlich

Gallaf gydymdeimlo gyda rhwystredigaeth yr Aelod dros Lanyrafon am fod y cynllun 
yn araf yn cael ei gyflwyno – yn rhy araf iddi hi. Ond mae rhai wardiau lle nad oes 
cynllun, hyd yn oed. Ac fe garai fy ward i yn benodol wybod beth fydd y llwybr 
hanfodol ar gyfer cyflwyno’r parthau 20mya nid dim ond i ambell i ward, ond i bob un.

Yn fy ward i, er enghraifft, mae prif gefnffordd sydd fwy neu lai yn mynd yn syth 
drwy’r pentref, ac y mae yno ddwy ysgol lle mae’r plant yn cerdded ar hyd y ffordd 
honno i’w cyrraedd. Ac yr wyf i’n meddwl fod hyn yn galw am agwedd llai hamddenol 
o lawer na’r hyn a fabwysiadwyd gennych chi.

Ateb: Cynghorydd Sir Patel

Rwy’n meddwl fod peth dryswch rhwng y parthau 20mya oherwydd sôn yr ydym am 
ddod o gyrion y ddinas, a dyna pam ein bod yn canolbwyntio ar hynny. 

Yr hyn yr ydych chi’n sôn amdano, fe dybiwn, yw llwybrau diogel i’r ysgol. Mae 
llwybrau diogel i’r ysgol yn wahanol iawn. Gallwch ddal i gyflwyno 20mya yn y 
llwybrau diogel i’r ysgol.

O wersi a ddysgwyd o ddinasoedd eraill, mae’n amlwg iawn eich bod i fod i gychwyn 
o ganol y ddinas a gweithio ar draws – nid ydych yn dechrau o’r lle pellaf a gweithio 
tuag i mewn. Nid fel yna mae’n gweithio. Rhaid mynd o ganol y ddinas allan.

Os oes gennych bryder am y lle y tu allan i’ch ysgol, sef, efallai, ardal y gallem 
ystyried ar gyfer 20mya, croeso i chi gysylltu â mi ac fe fuaswn yn falch o drafod 
gyda chi.

Cwestiwn: Cynghorydd Sir Woodman

A oes unrhyw fathodynnau diogelwch wedi eu rhoi i unrhyw rai ar wahân i 
Gynghorwyr neu staff a gyflogir gan y Cyngor i allu mynd i mewn i Neuadd y Sir a 
Neuadd y Ddinas yn rhwydd; ac os ydynt, a fuasech cystal â dweud i bwy, pryd, a 
pham neu a oes unrhyw gynlluniau i roi bathodynnau o’r fath i rywrai ar wahân i 
weithwyr a gyflogir gan y Cyngor neu Gynghorydd o fewn y chwech wythnos nesaf?

Ateb: Cynghorydd Sir Bale

Mae cardiau i fynd trwy’r drysau diogelwch yn cael eu darparu i unigolion 
awdurdodedig sydd angen mynd yn rheolaidd i Neuadd y Sir. Dyma hwy: staff 
Gwasanaethau Rheoleiddio Rhanbarthol o Gynghorau Bro Morgannwg a Phenybont 
ar Ogwr, staff Swyddfa Archwilio Cymru, peirianwyr trin y llungopiwyr o Canon, a 
heddweision sydd angen mynd i ystafell reoli ein TCC.

Yma yn Neuadd y Ddinas, mae nifer o wasanaethau yn gyfrifol am reoli a monitro’r 
defnydd o gardiau mynediad wedi eu rhaglennu, sydd yn rhoi mynediad cyfyngedig i’r 
adeilad i staff sydd yn ymwneud, er enghraifft, â mynychu cyrsiau hyfforddi a 
digwyddiadau sy’n golygu gwasanaethau arlwyo gyda’r nos ac ar benwythnosau.

Yn y naill le a’r llall, mae nifer o gardiau mynediad i’r drysau diogelwch i’w defnyddio 
dros dro gan gontractwyr ac ymwelwyr hefyd ar gael gan yr adran Rheoli 
Cyfleusterau, a rhaid llofnodi amdanynt cyn eu rhoi.

O ganlyniad i natur ad hoc rhoi cardiau o’r fath, serch hynny, mae’n anodd rhagweld 
pwy fydd eu hangen dros y chwech wythnos nesaf.

Cwestiwn atodol: Cynghorydd Sir Woodman

Mae diogelwch i’n staff a’n Cynghorwyr yn bwysig iawn, yn enwedig yn awr, ac rwy’n 
meddwl y gallwn gytuno, yn fwy fyth felly.

Os gwelwch yn dda, a wnewch adolygu’r cardiau a roddir i bobl nad ydynt yn 
Gynghorwyr nac yn staff? Mae’n rhaid i ni ofalu bod ein hadeiladau mor ddiogel ag 
sydd modd. Rydych wedi crybwyll gweithwyr cynnal y llungopiwyr. Lle mae tynnu’r 
llinell? Ai gweithwyr cynnal y lifft fydd nesaf, yna pobl danfon dodrefn? Mae’r rhan 
fwyaf o fusnesau mawr yn cyfyngu’r rhain i’w gweithwyr yn unig. Ac yna mae proses 
o gael bathodyn dros dro, wedi ei lofnodi i mewn, ei lofnodi allan, a chasglu’r 
bathodyn ar y diwedd. Yn amlwg, dyw hynny ddim ar waith gennych ar hyn o bryd.

Rwy’n falch am eich ateb i’r Cynghorydd Ali, pan sonioch am adolygiad diogelwch, a 
rhaid i fathodynnau mynediad fod yn rhan o’r adolygiad hwnnw.

Ateb: Cynghorydd Sir Bale

Fel yr esboniais wrth y Cynghorydd Dilwar Ali yn gynharach, yr ydym yn cymryd 
cyngor allanol am ddiogelwch, ac, yn wir, cyngor proffesiynol gan Swyddogion am 
ddiogelwch. Y mae’r cardiau sydd gennym yn cael eu hadolygu yn rheolaidd o ran eu 
gofynion diogelwch. Maent wedi eu cyfyngu o ran hyd eu defnydd, a byddwn yn 
adolygu eu defnydd yn gyson.

Ond os oes gennych bryderon neu enghreifftiau penodol, buaswn yn eich annog i 
gwrdd â’r Prif Weithredwr  neu â minnau os ydych am roi mwy o fanylion i ni.

Cwestiwn: Cynghorydd Sir Hudson

Gan fod ciwiau traffig eisoes ar Ffordd Lamby, beth fydd yn digwydd pan fydd 
Canolfan Ailgylchu Heol Wedal yn cau?

Ateb: Cynghorydd Sir Derbyshire

Bydd canolfan ailgylchu newydd Ffordd Lamby yn rhoi mwy o le i giwio oddi ar y 
ffordd, a bydd yr ardal ollwng yn fwy; bydd llif y traffig trwy’r safle yn gynt o lawer. 
Bydd hyn yn gwneud i ffwrdd â’r angen i unrhyw gerbydau giwio ar y ffordd ddynesu.

Cwestiwn atodol: Cynghorydd Sir Hudson

Wnaiff y Cyngor fonitro’r ffyrdd mynediad at Ffordd Lamby o ran lefel y traffig trwy 
gydol y dydd, oherwydd bod hyn yn dylanwadu’n bendant iawn ar y penderfyniad 
enbyd i gau Heol Wedal, a’r effaith ar drigolion o ogledd y ddinas?

Ateb: Cynghorydd Sir Derbyshire

Fe wyddoch, fel y gwn i, rwy’n siwr, mae’r sefyllfa bresennol yn Heol Wedal o ran 
ciwio yn waeth o lawer nac unrhyw beth y gallwch ddychmygu yn Ffordd Lamby. 

Un o’r prif resymau dros fy mhenderfyniad i symud i Ffordd Lamby oedd y tagfeydd 
traffig enfawr sy’n digwydd yn Heol Wedal, yn agos iawn at ysbyty, fel y gwyddoch, 
ac y gallai achosi problemau go-iawn a thagfeydd. Mewn gwirionedd, rwy’n 
ymwybodol fod achosion lle gallai pobl oedd yn ciwio yn Heol Wedal fod wedi mynd i 
Ffordd Lamby a chyrraedd adre eto cyn y gallasent fod wedi cael eu gweld yn Heol 
Wedal.

Felly rwy’n meddwl mai’r hyn sy’n rhaid i ni gadw mewn cof yw bod yn rhaid i chi 
wneud penderfyniadau ar sail barn gadarn. Y farn gadarn yw bod y sefyllfa bresennol 
yn Heol Wedal yn hollol annerbyniol fel safle ailgylchu, ac y bydd Ffordd Lamby yn 
addas unwaith iddo gael ei ail-ddylunio.

Cwestiwn atodol: Cynghorydd Sir Clark

Wrth gwrs, mae’n rhaid i ni gofio am y ciwiau traffig yn Heol Wedal ers cau’r safle yn 
Heol Waungron.

Ond fy nghwestiwn yw: pryd ydych chi’n rhagweld y bydd y ganolfan yn Ffordd 
Lamby yn cael ei huwchraddio a phryd ydych chi’n rhagweld y bydd yn barod i fod ar 
waith?

Ateb: Cynghorydd Sir Derbyshire

Rwyf fel petawn yn cofio mai’r weinyddiaeth bresennol a benderfynodd dorri nifer y 
canolfannau ailgylchu, ond awn ni ddim i mewn i hynny.
Yr ydym yn rhagweld ar hyn o bryd y bydd yn barod yn yr hydref a dyna pryd y 
byddwn yn symud ymlaen.

Cwestiwn: Cynghorydd Sir Mitchell

Ar waetha’r prinder tai yng Nghaerdydd, mae’n rhaid i ni adolygu’r polisi ynghylch 
blociau o fflatiau gyda mannau cyffredin lle gall un tenant difrifol o wrthgymdeithasol 

beri blynyddoedd o boen i bump neu fwy o denantiaid. Mae modd trefnu gosodiad 
sensitif wedi gofyn iddynt symud allan neu eu troi allan o’r fflat.

Fodd bynnag, os bydd tenant arall yn y bloc yn trosglwyddo neu’n symud allan ar yr 
un pryd, nid yw meini prawf y gosodiad sensitif yn gymwys i’r fflat hwnnw, gan greu 
potensial i’r tenantiaid hynny sydd ar ôl a gall y gosodiad sensitif newydd fod ar 
drugaredd tenant gwrthgymdeithasol newydd. Felly, oes modd adolygu’r polisi 
gosodiad sensitif i gynnwys y bloc cyfan o fflatiau i roi i’r tenantiaid hynny sydd 
weddill rywfaint o ansawdd bywyd?

Ateb: Cynghorydd Sir Elsmore

Mae’r Tîm Tai Ymddygiad Gwrthgymdeithasol yn mynd ati i ddatrys unrhyw 
ymddygiad gwael gan denantiaid cyngor yn gynnar iawn. Mae’r tîm yn defnyddio 
amrywiaeth o ddulliau, gan gynnwys rhybuddion cynnar a chyfryngu, gweithio gyda’r 
dioddefwr a’r achoswr, i ddatrys problemau.

Lle nad oes modd datrys problemau, cymerir camau cyfreithiol. Yn wir, yn 2015/16, 
caniatawyd 10 gorchymyn troi allan am ymddygiad gwrthgymdeithasol. Hefyd, 
cafwyd 28 gwaharddeb, ac anfonwyd un unigolyn i garchar.

Lle mae tenantiaid wedi dioddef ymddygiad gwrthgymdeithasol a bod y tenant dan 
sylw naill ai wedi symud neu ei droi allan, gosodir nod “gosodiad sensitif” ar 
gofnodion y Cyngor ar gyfer yr eiddo gwag, a gellir ymestyn hyn yn ôl doethineb y 
Swyddogion, i fflatiau eraill yn y bloc hwnnw. Bydd unrhyw ymgeisydd am yr eiddo y 
cynigir yr eiddo iddo/i yn destun gwiriadau er mwyn sicrhau nad oes ganddi/o hanes 
blaenorol o ymddygiad gwrthgymdeithasol.

Cwestiwn atodol: Cynghorydd Sir Mitchell

Mae hynny’n newyddion da. Peth cyffredin iawn i’r rhai ohonom sydd â blociau mawr 
o dai cyngor, lle gallwch gael tenant gwrthgymdeithasol iawn yn un o’r blociau hynny, 
a’r loes mae hynny’n achosi. Felly mae hynny’n newyddion i’w groesawu, y ffaith fod 
y tenantiaid hynny sy’n dioddef, yn enwedig lle mae tenant wedi symud neu gael ei 
droi allan a bod tenant arall yn gadael yr un pryd, ein bod yn gwneud yn siwr fod y 
naill fflat a’r llall yn osodiad sensitif er mwyn rhoi rhywfaint o lonydd a bywyd gwell i’r 
tenantiaid sydd ar ôl am gyfnod rhesymol o amser.

Y cwestiwn atodol yw ei bod yn fwy hwylus i ni weithiau symud rhywun sy’n ofnadwy 
o wrthgymdeithasol allan o floc o fflatiau, a bod hynny yn rhoi’r syniad i rai pobl eu 
bod yn cael blaenoriaeth o ran eu hail-gartrefu. Oes gennym ni bolisi lle, os gofynnir i 
rywun adael, neu ei b/fod yn cael ei d/throi allan a ninnau’n ail-gartrefu, ar ba bwynt 
yr byddwn ni’n dweud “digon yw digon – dydych chi ddim yn cydymffurfio â’r system 
a does dim modd i ni roi llety i chi”?

Ateb: Cynghorydd Sir Elsmore

O ran Deddf Tai Cymru, mae gennym ddyletswydd i bawb sy’n byw yng Nghaerdydd. 
Hyd yn oed y bobl hynny a all fod yn ymddwyn mewn modd anodd. Rwyf eisiau 
dweud hynny yn gyntaf oll.

Os yw pobl yn cael eu troi allan am YGG, gallant yn wir ddod at ein gwasanaethau ni 
trwy’r llwybr digartrefedd, a byddai’n rhaid i ni ystyried ein dyletswydd a’u hystyried 
dros gyfnod o amser. Y mae gennym banel eithrio. Rwy’n hapus iawn i fynd â chi 
trwy, rwy’n meddwl, yr 20 neu fwy o gamau sydd gennym. Rwy’n meddwl y byddai yn 
sgwrs fuddiol iawn i ni ei chael, a chithau yn eiriolwr dros eich ward.

Cwestiwn atodol: Cynghorydd Sir Carter

Mae gennyf i lawer o barch i’r Cyng Mitchell ond ga’i ofyn a fyddai’r Swyddog Monitro 
pan fydd yn ei swydd am adolygu’r modd yr ydym yn adolygu ein cwestiynau? Yr 
oeddwn yn ymwybodol fod y datganiad o’n blaenau yn bennaf yn ddatganiad yn 
hytrach na chwestiwn, gyda chwestiwn ar y diwedd. Felly rwy’n meddwl y gallwn oll 
wneud gyda rhai canllawiau am yr hyn sy’n briodol a’r hyn nad yw.

Ond rwy’n ddiolchgar fod gennym y cyfle beth bynnag i godi’r pwynt hwn. 
Gynghorydd Elsmore, ar y pwyntiau pwysig hyn, rwy’n ymwybodol faint y llwyddwyd 
i’w wneud yng Nghanolfan Ark newydd, gyda’r fflatiau uchel. Tybed pa gynlluniau 
sydd gan y weinyddiaeth i edrych ar gamerâu TCC yn ein blociau isel hefyd, yn y 
dyfodol, i ailadrodd peth o’r gwaith da a wneir yn yr Ark ar y fflatiau uchel.

Ateb: Cynghorydd Sir Elsmore

Roedd hynny’n symudiad clyfar iawn i rywbeth nad oedd yn union gydnaws â’r 
cwestiwn, ond rwy’n hapus i ateb beth bynnag.

Mae’r Ark yn ardderchog. Fe wn y buoch yno. Felly rwy’n meddwl y bydd y cynllun yn 
cael ei gyflwyno. Ond rwy’n hapus i roi’r union gadarnhad a’r amseroedd i chi.

Cwestiwn: Cynghorydd Sir Bowden

Pa ganlyniadau ydych chi’n ragweld fydd yn codi o benderfyniad y Cyngor i fynd yn ôl 
ar gyhoeddi Rhybuddion Cosb Benodol (RhCB) am wyliau adeg tymor a gosod y bar 
ar bresenoldeb o 90% yn hyrach na’r targed Cymreig o 95% a mwy; a sut ydych chi’n 
bwriadu cyfleu hyn wrth Brifathrawon a Chadeiryddion Llywodraethwyr?

Ateb: Cynghorydd Sir Merry

Mae’r Cyngor yn cydnabod cyswllt clir rhwng presenoldeb a chyrhaeddiad. I 
ddisgyblion gyrraedd eu potensial llawn, rhaid cael cysondeb yn eu dysgu, a’r ffordd 
orau o wneud hyn yw bod yn bresennol yn yr ysgol. Pan fo disgyblion yn absennol 
am ddyddiau neu am gyfnodau mwy estynedig, fe allant golli profiadau dysgu pwysig 
a dysgu cysyniadau a thechnegau allweddol a all atal eu cynnydd.

Yn yr achos diweddar yn yr Uchel Lys a gafodd gymaint o gyhoeddusrwydd, 
dadleuodd y rhiant fod record bresenoldeb ei ferch o fwy na 90% yn cwrdd â’r 
gofyniad fod rheini yn sicrhau fod eu plant yn mynychu’r ysgol yn rheolaidd.

Cyn yr apêl nesaf a chanllawiau pellach, cyngor bargyfreithiwr y Cyngor a 
Llywodraeth Cymru yw y dylai ysgolion ystyried record bresenoldeb ehangach 
disgyblion cyn cyhoeddi Rhybuddion Cosb Benodol neu erlyn.

Ar hyn o bryd, mesur dros dro yw hwn. A chaiff ei adolygu unwaith y cymerir mwy o 
gyngor cyfreithiol. Cafodd y cyngor ei gyfleu i bob Prifathro/athrawes ar 23 Mehefin a 
rhoddir y newyddion diweddaraf iddynt. Ond gallaf eich sicrhau beth fydd fy marn 
bersonol i.

Cwestiwn atodol: Cynghorydd Sir Bowden

Yn Lloegr, mae’n 90% o bresenoldeb. Yng Nghymru, mae gennym bresenoldeb o 
95%. Mae ysgolion megis fy rhai i yn edrych ar gyfraddau presenoldeb o 96.7%. Ac y 
mae’r Swyddog Presenoldeb am y clwstwr yn poeni am effaith y dyfarniad ar blant yn 
cael eu cymryd allan o’r ysgol a thrwy hynny leihau presenoldeb.

Doeddwn i ddim yn ymwybodol fod y Pennaeth wedi cael ei hysbysu: fe ddaeth yn 
hwyr, rhaid i mi ddweud, oherwydd daeth y Swyddog Presenoldeb i’m gweld am y 
peth. Ond mae’n rhaid i ni edrych yn ôl i weld a ydym mewn gwirionedd yn ymdrin â’r 
targed o 95%, o ystyried beth mae’n rhaid i ni wneud yn yr ysgolion?

Ateb: Cynghorydd Sir Merry

Rwy’n cydymdeimlo â’r sefyllfa y mae Penaethiaid a Llywodraethwyr ynddi yn hyn o 
beth. Rwy’n credu i’r ffigwr o 90% gael ei ddefnyddio am mai dyna oedd sail achos 
gwreiddiol yr Uchel Lys. Y mae’n mynd i apêl. A’r anhawster arall yw nad yw’r 
dyfarniad ysgrifenedig eto ar gael. Felly efallai y gallwn ei ystyried ymhellach pan 
ddaw.

Cwestiwn: Cynghorydd Sir Sanders

Pa gamau fydd y weinyddiaeth hon yn gymryd i sicrhau diogelwch ein trigolion yn 
wyneb adroddiadau am gamdrin hiliol a chrefyddol?

Ateb: Cynghorydd Sir De’Ath

Rydym oll wedi ein brawychu gan yr hiliaeth a’r senoffobia a grewyd yn ystod 
ymgyrch y refferendwm a’r ffaith fod y bleidlais o blaid Brexit wedi’i gymryd gan rai fel 
trwydded i leisio eu barn annymunol i ddifenwi pobl nad ydynt yn eu hoffi.

Mae gan Gaerdydd hanes balch ac urddasol – traddodiad o oddefgarwch ac 
amrywiaeth ac amlddiwylliannaeth, ac y mae’n bwysig cydnabod nad pob tref a dinas 
ym Mhrydain sydd â’r traddodiad hwnnw.  Gallaf ddweud wrthych o’m profiad fy hun 
ac os siaradwch â phobl eraill DLlE, fod rhannau o Brydain heddiw lle mae pobl yn 
dal i deimlo fod ganddynt drwydded i ddweud beth fynnant .

I ateb eich cwestiwn, yr ydym ni fel awdurdod lleol, ynghyd â’n partneriaid, yn monitro 
cysylltiadau hil a chydlynu cymunedol yn y ddinas. Dwyf i ddim am fynd i union 
fanylion yr hyn rydym yn wneud, ond yn sicr yr ydym wedi datblygu ymwybyddiaeth 
o’r hyn sy’n digwydd.

Ac yr wyf yn falch o ddatgan ar ran y weinyddiaeth a’r heddlu na fyddwn yn goddef y 
math hwn o drosedd casineb o gwbl. Rydym wedi comisiynu gan Race Equality First 
wasanaeth gwaith achos troseddau casineb a buasem yn annog unrhyw un sydd â 
phroblemau i gysylltu â’r heddlu ar 101 neu Race Equality First, oherwydd mae hyn 
yn rhywbeth yr ydym yn benderfynol o ddileu yn y ddinas.

Cwestiwn atodol: Cynghorydd Sir Sanders

Ac yr wyf yn siwr ein bod oll yn gweithredu yn bersonol. Yr wyf i wedi trefnu cyfarfod 
gweddi y Sul nesaf gydag eglwysi ar draws y ddinas gyfan gyda phobl o’m ffydd i.

Ga’i ofyn, yng ngoleuni’r tensiynau presennol, a ydych yn credu fod  y polisiau 
cyfredol megis yr un ar gydraddoldeb ac amrywiaeth, ar gydlynu cymdeithasol, 
diogelwch cymunedol a’r holl agweddau eraill yn wir yn briodol o ystyried y tensiynau 
yr ydym yn cael adroddiadau amdanynt ar draws ein dinas?

Ateb: Cynghorydd Sir De’Ath
Yn sicr, rwy’n meddwl eu bod. Mae’r polisiau sydd gennym a’r partneriaethau a 
sefydlwyd yn gefn i ni i wrthsefyll y digwyddiadau erchyll ac anffodus hyn. Felly rwy’n 
hollol argyhoeddedig y bydd Caerdydd yn sefyll yn erbyn hyn ac y mae’n rhywbeth y 
byddwn yn ei ddileu.

Cwestiwn atodol: Cynghorydd Sir Evans

Ga’i ofyn i chi osod allan– efallai mewn memorandwm, efallai yn eich datganiad 
nesaf – trosolwg o’r agwedd strategol a gymerir ar hyn, nid yn unig o ran ymateb i 
ddigwyddiadau, ond hefyd eu hatal? Rwy’n meddwl yma am y DU, y Comisiynwyr 
Heddlu a Throsedd, yr Heddlu, PACT, ond hefyd yr ysgolion, a’r gwasanaeth 
ieuenctid, ac yr wyf yn siwr eu bod oll yn ymateb fel y dylent, ond rwy’n meddwl y 
byddai’n fuddiol ac yn tawelu meddyliau i wybod fod agwedd strategol yn cael ei 
chymryd fel y gall, efallai, ffurfio rhan o’ch datganiad nesaf y mis nesaf a hefyd a 
fyddai modd ei roi mewn datganiad i’r wasg ac i’r neges gael ei ledaenu.

Ateb: Cynghorydd Sir De’Ath

Yn sicr fe wnaf yn siwr bod y wybodaeth ar gael.

Cwestiwn: Cynghorydd Sir Carter

Sut bydd y Cyngor yn dwyn y Cynghorwyr i mewn i unrhyw raglenni ailwynebu ffyrdd 
yn eu wardiau yn 2016/17?

Ateb: Cynghorydd Sir Patel

Mae ceisiadau am ailwynebu’r priffyrdd gan Aelodau wedi eu cymryd i ystyriaeth yn 
ystod y broses o ddewis cynlluniau. Fodd bynnag, y prif ffactor yn wastad fydd cyflwr 
y ffordd wedi asesiad manwl.

Rhagwelir y bydd y rhaglen waith derfynol ar gael yn ystod y misoedd nesaf, fel sydd 
wedi digwydd dros y blynyddoedd diwethaf. Caiff Aelodau wybod am y gwaith sydd 
ar y gweill yn eu wardiau cyn cychwyn ar y safle.

Cwestiwn atodol: Cynghorydd Sir Carter

Rwy’n ddiolchgar am yr ymrwymiadau hynny, Gynghorydd Patel, ond fuasech chi’n 
cytuno â mi y buasai ond yn deg i drefnu cyfarfodydd gydag Aelodau lleol i drafod y 
cynlluniau hynny unwaith i’r rhestr gael ei lunio?

Rwy’n ymwybodol eleni yn enwedig, ond dros y blynyddoedd diwethaf hefyd, fod 
nifer o gynlluniau yn fy ward i wedi dod fel syndod braf, ond syndod er hynny, 
oherwydd cyn y bythefnos o rybudd, doedd gennym ni ddim syniad eu bod ar y 
gweill. Felly buaswn yn ddiolchgar pe gallech edrych i mewn i’r syniad o gysylltu ag 
Aelodau ward er mwyn cyfarfod gyda Swyddogion i drafod y cynllun yn ei gyfanrwydd 
cyn i bethau gael eu gwthio arnom.

Ateb: Cynghorydd Sir Patel

Rwy’n meddwl mai’r peth pwysig yma yw, petaem yn dechrau siarad gyda phob un 
Aelod unigol, na fuasem ni fyth yn cael cychwyn ar y cynlluniau hyn oherwydd, yn y 
bôn, mae rhai contractau y mae’n rhaid i ni eu rhoi allan. Ac fe fuasai’r Swyddogion 
sy’n arbenigwyr, sydd wedi archwilio ac edrych ar y ffyrdd hefyd, yn ystyried hynny i 
gyd, yn enwedig yr ymateb gan Aelodau; yn ogystal, os oes ganddynt bryderon a’u 
bod wedi sôn amdanynt, byddai’r Swyddogion yn edrych ar hynny ac ar faterion eraill 
hefyd. Felly ar y sail hwnnw, beth fuasen ni’n arfer wneud – fel yr ydym yn wastad 
wedi gwneud, fel y dywedais yn gynharach – yw dilyn yr un drefn. Dyw hynny heb 
newid. Unwaith i’r rhestr ddod allan, buasem yn rhoi gwybod i Aelodau’r ward am y 
rhestr honno. 

Cwestiwn: Cynghorydd Sir Graham Thomas

Mae’r Cyngor ar hyn o bryd yn gweithio ar Siarter newydd gyda’r cynghorau 
cymuned. Rwy’n deall nad oes yr un ohonynt yn hapus gyda’r Siarter newydd, ac nad 
yw’r un yn barod i gytuno iddo. Gan ei bod yn ymddangos ein bod mewn peth 
cyfyngder yma, pa gamau fydd yr Aelod Cabinet yn eu cymryd i fwrw ymlaen tuag at 
siarter y gall pawb gytuno arno? Mae ein cynghorau cymuned yn gwneud gwaith 
gwych; gwirfoddolwyr yw’r aelodau oll, ac ar hyn o bryd, maent yn teimlo’n 
rhwystredig iawn.

Ateb: Cynghorydd Sir De’Ath

Rwy’n cytuno. Mae ein Cynghorau Cymuned yn gwneud ngwaith gwych, ynghyd â’u 
haelodau, ac yr ydym yn eu parchu yn fawr.

Ynglŷn â’r Siarter, rwyf wedi cwrdd a chynrychiolwyr y cynghorau cymuned a chyda 
chadeirydd y Pwyllgor Safonau a Moeseg beth amser yn ôl. Aethom drwy rai 
problemau ynghylch gwaith achos a phethau eraill yr ydym wedi llwyddo i’w datrys. 
Deallaf, yn sgil hynny, fod rhai materion eraill wedi codi ynghylch cynghorau 
cymuned a dyrannu arian o’r Lefi Seilwaith Cymunedol (CIL) ac Adran 106.

Mae CIL yn dal yn agored i ymgynghori – bydd gweithdy ymgynghori ymhen rhyw 
bythefnos lle codir y materion, a bydd pynciau hefyd yn cael eu trafod yn y Pwyllgor 
Safonau a Moeseg ymhen rhyw wythnos. Ac yr wyf yn siwr, trwy hyn, y gallwn ddod 
o hyd i ffordd ymlaen.

Cwestiwn atodol: Cynghorydd Sir Graham Thomas

A wnewch addo adolygu’r Siarter gyfan a’i roi ar yr Agenda i’r Swyddog Monitro 
newydd drafod ac ymgynghori ymhellach gyda’r Cynghorau Cymuned ac ystyried 
amserlenni cyraeddadwy o ran cytuno a gweithredu? 

Ateb: Cynghorydd Sir De’Ath

Rwy’n fwy na hapus i wneud hynny.

Cwestiwn: Cynghorydd Sir Gordon

Mae palmentydd i fod yn llefydd i gerddwyr. Beth yw safbwynt y Cyngor ar geir sy’n 
parcio ar balmentydd a beiciau sy’n cael eu reidio ar balmentydd?

Ateb: Cynghorydd Sir Patel

Nid yw’r Cyngor yn cefnogi parcio ar balmentydd. Mae parcio ar balmentydd yn 
beryglus gan y gall rwystro’r droedffordd a gyrru cerddwyr i lwybr traffig.

Mae hyn yn arbennig o beryglus i bobl â nam golwg ac sy’n methu gweld cerbydau 
yn symud, ond hefyd y sawl sy’n cael anhawster symud, defnyddwyr cadeiriau olwyn 
neu sgwteri symud, a rhieni gyda phlant ifanc neu goetsys.

Mae cerbydau sy’n cael eu parcio ar droedffyrdd hefyd yn peri i arwynebau 
palmentydd gracio ac arwynebau tarmac i suddo. Mewn rhai achosion, mae hyd yn 
oed yn difrodi pibelli dan yr wyneb.

Ni ddylai beicwyr farchogaeth ar balmant na throedffordd onid yw wedi ei ddynodi’n 
ffurfiol ar gyfer rhannu defnydd rhwng cerddwyr a beicwyr.

Cwestiwn atodol: Cynghorydd Sir Gordon

Mae’n galonogol clywed mai dyna sydd i fod i ddigwydd. Rwyf ond yn meddwl tybed 
beth allwn ni wneud fel Cyngor oherwydd yn aml iawn, yn y dafarn gyferbyn â fy nhŷ 
i, pan maent yn cludo bareli, mae’r holl lorïau yn parcio ar y palmentydd. Dros y 
ddinas, rydych yn gweld pobl gyda dwy olwyn ar y ffordd a dwy ar y palmant, a dyma 
fi’n meddwl: oes gennych chi farn am sut i atal hyn?

Ateb: Cynghorydd Sir Patel

Yn sicr, rwy’n deall eich pryderon ac yr wyf yn sicr y bydd gan y rhan fwyaf o bobl yn 
y siambr hon bryderon tebyg. Yn sicr, mae gennyf i rai yn fy ward innau hefyd.

Gan yr Heddlu y mae’r pwerau gorfodi ac yr wyf yn hapus i ysgrifennu at yr Heddlu ar 
eich rhan chi oll, a mynegi fy mhryderon wrth yr Heddlu am y peryglon mae hyn yn 
achosi, ac nid yn unig hynny, ond y rhwystrau mae’n achosi hefyd. Ond eiddo’r 
heddlu yw’r penderfyniad yn y pen draw i symud y cerbydau neu beidio.

Rwy’n siwr eich bod wedi cael profiad o hyn, fel yr wyf i. Mae’r eitem hon yn aml yn 
dod i fyny yng ngyfarfodydd PACT hefyd, ac fe’i dygir i’m sylw. Ond yn sicr fe fyddaf 
yn ei ddwyn i sylw’r heddlu.

Cwestiwn atodol: Cynghorydd Sir Dianne Rees

Rwy’n falch o glywed, Gynghorydd Patel, eich bod yn pryderu am barcio ar y palmant 
oherwydd, fel y dywedwch, mae’n broblem ledled y ddinas.

Hoffwn ddweud fy mod wedi cael trafodaethau gyda rhai o arolygwyr yr heddlu dros y 
materion hyn ac y maent wedi cytuno – yr oedd yr arolygydd arbennig y siaredais i 
ag ef – nid yn unig fod parcio ar y palmant yn wrthgymdeithasol, ond mewn 
gwirionedd yn drosedd dan Adran 72 o Ddeddf Priffyrdd 1835, sydd yn dal mewn 
grym. Ac y mae heddluoedd ledled y wlad yn defnyddio Adran 72 i atal parcio ar y 
palmant, ac y mae hynny yn osgoi dadleuon ynghylch a yw cerbyd yn rhwystr neu 
beidio.

Rwyf am ddyfynnu o wefan Heddlu Glannau Mersi: “Mae’n drosedd gyrru ar y 
palmant ac yn drosedd achosi rhwystr i ddefnyddwyr eraill y ffyrdd, gan gynnwys 
cerddwyr.”

Ond yr hyn y carwn i ddweud yw bod gan Llundain bolisi o barcio sy’n atal parcio ar 
balmentydd. Os cewch chi’r ddeialog honno gyda’r heddlu, fe ddylem allu ei orfodi ar 
hyd a lled Caerdydd. Ac y mae’n broblem sy’n tyfu – un sydd angen ei thrin. Ac y 
mae angen peth cyfarwyddyd gan y Cyngor ei hun, felly hoffwn ofyn cwestiwn: fydd 
modd i chi greu polisi parcio i Gaerdydd?

Ateb: Cynghorydd Sir Patel

Rwy’n meddwl mai’r mater pwysicaf yma ar hyn o bryd yw ei fod yn fater gorfodi 
gyda’r heddlu, oherwydd mai gyda’r heddlu y gorwedd y pwerau. Ac y mae’n amlwg 
iawn, fel y gwneuthum yn glir yn siambr y Cyngor, fy mod yn hapus i ysgrifennu at yr 
heddlu. Mewn gwirionedd, buaswn yn hapus i ysgrifennu at Alun Michael, 
Comisiynydd yr Heddlu, a dwyn y mater hwn at sylw Comisiynydd yr Heddlu i gael ei 
basio at ba bynnag swyddog sydd yn ymdrin â hyn. Y gobaith yw y byddant yn dod 
yn ôl ataf gydag ateb. 

Cwestiwn: Cynghorydd Sir Clark

Mae’r weinyddiaeth sy’n rheoli yn rhagweld y byddwn yn cyrraedd y targed ailgylchu 
o 58% am 2015/16 yng Nghaerdydd. A allwch roi’r dadansoddiad fesul rhan ar gyfer 
y ffigyrau ailgylchu hyn ar gyfer pob un o’r categorïau isod:

• Lludw
• Gwastraff gardd
• Dail wedi eu sgubo o’r strydoedd

• Gwastraff bwyd
• Gwydr
• Papur
• Tun/metel
• Hen finiau olwyn wedi eu toddi
• Plastigau eraill ac eithrio hen finiau olwyn wedi eu toddi
•

A fyddai modd i chi roi dadansoddiad tebyg ar gyfer y ffigwr ailgylchu o 53% a 
gyrhaeddwyd yn 2014/15?

Ateb: Cynghorydd Sir Derbyshire

Gallaf gadarnhau, ac yr wyf yn siwr eich bod yn falch o glywed, ein bod wedi 
cyrraedd y gyfradd ailgylchu o 58% am 2015/16.

Mae Swyddogion ar hyn o bryd yn paratoi dadansoddiad yn y data i ymateb i’ch cais 
blaenorol yn y Pwyllgor Craffu Amgylcheddol. Felly rhoddir ateb llawn yn y man i 
Gadeirydd y Pwyllgor Craffu Amgylcheddol ac fe wnaf yn siwr y cewch ymateb i’ch 
cais penodol am ddadansoddiad o’r ffigyrau hyn yn y man.

Cwestiwn atodol: Cynghorydd Sir Clark

Rwy’n wir siomedig am hynny oherwydd ar hyn o bryd, mae’r weinyddiaeth yn 
rhagweld targed ailgylchu o 58%, felly rhaid eich bod wedi gwybod beth fyddai hynny  
yn olygu. Yn anffodus, am wahanol resymau bu oedi cyn i’r llythyr fynd o’r cyfarfod lle 
trafodwyd hyn ac y gwnaed cais. Yr oedd y cyfarfod hwnnw ym mis Mai. Felly i fod yn 
onest, rwy’n siomedig – dylai’r wybodaeth hon fod ar gael yn rhwydd ac ni allwn ei 
gael heddiw.

Ateb: Cynghorydd Sir Derbyshire

Efallai y tybiwch ei fod ar gael yn rhwydd. Rwy’n meddwl y dylech siarad â’r 
Swyddogion ac fe allwch weld nad yw mor hawdd ei gael. Mae llawer o ffactorau yn 
hyn – nid yn unig y pwyntiau a wnaethoch chi. Mae nifer ohonynt, ond mae llawer o 
bethau eraill hefyd sydd yn golygu ailgylchu. Mae’n rhaid i ni gadarnhau pob un o’r 
rhain ar wahân gyda Llywodraeth Cymru i wneud yn siwr ein bod ar y targed.

Fel y dywedais, rydych chi’n siomedig – roeddwn wedi meddwl y buasech yn falch 
ein bod wedi cyrraedd ein targed ailgylchu ac arbed llawer o arian i’r Cyngor.

Cwestiwn: Cynghorydd Sir Hudson

Pa gamau mae’r Cyngor yn gymryd ar hyn o bryd i atal is-osod tai cymdeithasol a 
pha lefel o is-osod a amcangyfrifir sy’n digwydd?

Ateb: Cynghorydd Sir Elsmore

Mae gan y Cyngor linell gymorth twyll tenantiaeth, fel y gall trigolion adrodd am 
unrhyw achosion lle’r amheuir is -osod. Mae rhif y llinell gymorth yn cael ei 

hysbysebu yn y Tenants Times, trwy’r Canolfannau, ac ym mhob gohebiaeth a 
anfonir allan gan y Swyddogion Tenantiaeth.

Mae unrhyw adroddiad am is-osod a geir yn cael ei drin yn ddifrifol iawn. Yn wir, rwyf 
am bwysleisio yr ymchwilir i bob achos unigol.

Cwestiwn atodol: Cynghorydd Sir Hudson

Rwy’n dal heb gael ateb am ba lefel o is-osod a amcangyfrifr.

Ateb: Cynghorydd Sir Elsmore

Rydych yn llygad eich lle, Gynghorydd Hudson. Cafwyd 75 adroddiad i’r llinell 
gymorth yn 2015/16. Mae hynny yn 56% o gyfanswm ein stoc tai.

Cwestiwn: Cynghorydd Sir Mitchell

O gofio fod pobl yng Nghaerdydd yn dal i gael ar ddeall fod CDLl “tir llwyd yn unig” y 
weinyddiaeth flaenorol a wrthodwyd yn dal yn ddewis, a all nodi unrhyw safleoedd tir 
llwyd hyfyw nad ydynt ar orlifdir lle nad oes cynlluniau ar hyn o bryd i adeiladu arnynt 
ac a all amlinellu’r cynnydd ar y rhai sydd?

Ateb: Cynghorydd Sir Michael

Nid oes safleoedd tir llwyd ar gael heb fod ar orlifdir neu heb fod yn y CDLl ar hyn o 
bryd. Os daw unrhyw safleoedd felly ymlaen, byddant wedi eu gweithio i mewn i 
lwfans y CDLl o 4807 annedd.

Cwestiwn atodol: Cynghorydd Sir Mitchell

Mae a wnelo’r cwestiwn atodol eto â llenyddiaeth sy’n cael ei roi allan yn ystod yr 
etholiad ac etholiadau blaenorol fod “47000 o dai – tai newydd – yn cael eu codi ar 
ein caeau gwyrddion ni.” Allwch chi ddatgelu anwiredd y datganiad hwnnw?

Ateb: Cynghorydd Sir Michael

Edrychwch, mae nifer fechan o wleidyddion lleol o hyd sy’n dal i gamarwain y 
cyhoedd. Y cyfan maent yn wneud yw dangos diffyg dealltwriaeth llwyr o’r CDLl ac, a 
bod yn onest, unrhyw foesau. Ac yr wyf o’r un farn â’r swyddog cyntaf, sef os ydych 
yn byw yn nhir breuddwydion yn ddigon hir, byddwch yn troi’n freuddwydiwr.

Cwestiwn atodol: Cynghorydd Sir Clark

Fedrais i ddim dal eich holl ateb ynghynt. Allwch chi nodi faint o anheddau a 
ddyrannwyd i safleoedd tir llwyd yn y CDLl sydd eto i’w codi?

Ateb: Cynghorydd Sir Michael

Na.

Cwestiwn: Cynghorydd Sir Gordon

A ganiateir cynnau barbeciws a thanau ar barciau a chaeau chwarae ein Cyngor?

Ateb: Cynghorydd Sir Derbyshire

Nid yw’r Cyngor yn caniatau cynnau barbeciws na thanau yn eu parciau na’u caeau 
chwarae oni fydd ceisiadau o’r fath yn ffurfio rhan o gais ffurfiol am ddigwyddiad a 
gymeradwywyd trwy drefn safonol y Cyngor am archebu digwyddiadau.

Cwestiwn atodol: Cynghorydd Sir Gordon

Beth ydych chi’n argymell y dylem wneud, felly, ar y nosweithiau hyfryd o haf a 
gawsom nes i’r dilyw gyrraedd, rwy’n meddwl yng Nghaeau Llandaf un noson, pan 
gyfrais saith o bartion barbeciw anffurfiol? Yn aml, mae barbeciws parod yn cael eu 
rhoi yn syth ar y glaswellt, boed y glaswellt hwnnw yn rhan o wiced griced neu beidio.

Ateb: Cynghorydd Sir Derbyshire

Rwy’n meddwl bod yn rhaid i ni fod dipyn yn realistig am hyn. Yn amlwg, mae’n rhaid 
i Warcheidwaid y Parciau fod yn bragmatig, gawn ni ddweud, ynglŷn â’i drin. Ond yn 
amlwg, os oes problem, yn enwedig os yw’r tir wedi ei ddifrodi, yna buaswn yn 
awgrymu mai’r hyn sy’n bwysig yw bod adroddiadau’n cael eu hanfon at ein Hadran 
Barciau fel y gellir cymryd camau os bydd angen.  

35 :   MATERION BRYS 

Nid oedd busnes brys

36 :   AELODAU'R PWYLLGOR 

Derbyniodd y Cyngor y newyddion diweddaraf am aelodaeth gyfredol Pwyllgorau yn 
dilyn cymeradwyo enwebiadau grwpiau’r pleidiau yn y Cyngor Blynyddol ar 26 Mai 
2016; ac fe’u hysbyswyd am newidiadau a dderbyniwyd gan grwpiau’r pleidiau ers y 
cyfarfod hwnnw.  

PENDERFYNWYD – Cymeradwyo’r newidiadau canlynol i Aelodaeth y Pwyllgorau

Pwyllgor Enwebiad
Pwyllgor Apeliadau’r Cyngor Cynghorydd Jayne Cowan yn lle’r 

Cynghorydd Dianne Rees 
Pwyllgor Adolygu a Pherfformiad Cynghorydd Susan Goddard.

37 :   PENODI AELODAU I WASANAETHU AR GYRFF ALLANOL 

Gofynnwyd i’r Cyngor gymeradwyo penodi cynrychiolwyr y Cyngor i gyrff allanol dan 
y swyddogaethau Dewis Lleol.

PENDERFYNWYD – Cymeradwyo’r penodiadau canlynol i gyrff allanol: - 

Sefydliad Enwebiad
Llys Prifysgol Caerdydd Cynghorydd Monica Walsh 

(Arglwydd Faer) yn lle’r 
Cynghorydd Walker 

Race Equality First Cynghorydd Caro Wild 

Bwrdd y Cyd-Bwyllgor Addysg 
Cymreig (Cynrychiolydd 
Rhanbarthol CLlLC) 

Cynghorydd Merry (Aelod Cabinet)

38 :   RHAGLEN CYFARFODYDD Y CYNGOR A PHWYLLGORAU 2016/17 

Gofynnwyd i’r Cyngor gymeradwyo rhaglen lawn holl gyfarfodydd y Cyngor a’r 
Pwyllgorau am y cyfnod Gorffennaf 2016 tan Fai 2017

PENDERFYNWYD – 

(1) cymeradwyo rhaglen y Cyngor a’r Pwyllgorau o Orffennaf 2016 tan Fai 2017;

(2) cymeradwyo awdurdod dirprwyedig i’r Swyddog Monitro Interim wneud 
newidiadau pellach, os bydd eu hangen, trwy ymgynghoriad â Chadeiryddion 
Pwyllgorau.

(Daeth y cyfarfod i ben am 19.15pm)

39 :   CWESTIYNAU YSGRIFENEDIG 

DATBLYGU CYMUNEDOL, CYDWEITHREDOL A MENTER GYMDEITHASOL 
(CYNGHORYDD PETER BRADBURY)

CWESTIWN YSGRIFENEDIG GAN Y CYNGHORYDD SIR BRIDGES

Cafodd Cynghorwyr yn ddiweddar wahoddiadau i dderbyniad cyhoeddus a 
gynhaliwyd gan y fyddin yn Neuadd y Ddinas ar 23 Mehefin. Beth oedd y gost i’r 
fyddin o gynnal y derbyniad hwn ar eiddo’r cyngor?

Beth fyddai’r gost gyfatebol wedi bod i unigolyn preifat neu gorff masnachol?

Ateb

Llogodd y Fyddin Neuadd y Ddinas, gan gynnwys y Neuadd Isaf a’r ystafelloedd 
ymgynnull, ar 23 Mehefin 2016 am Ffair Drawsnewid. Nod y digwyddiad oedd 
hysbysu aelodau presennol y Lluoedd Arfog, teuluoedd a chyn-filwyr am y 
gefnogaeth sydd ar gael iddynt. Yr oedd hefyd am geisio helpu i lyfnhau’r broses 
drawsnewid o fywyd yn y Lluoedd i fywyd sifilaidd trwy gyflwyno’r sawl sy’n 
gadael y Lluoedd i fudiadau a chyflogwyr priodol.

Ar ddiwedd y digwyddiad, cynhaliodd y trefnwyr dderbyniad hefyd yn y Neuadd 
Farmor. Cost llogi’r Neuadd Farmor ar gyfer y derbyniad oedd £250. Yr oedd hyn 
yn ffîs, ar sail pro rata, am estyniad o awr (o 5pm tan 6pm) i gost ehangach llogi 
lleoliad y diwrnod hwnnw.

Byddai isafswm ffî llogi o £1500 am chwe awr fel arfer yn cael ei godi am 
ddefnyddio’r Neuadd Farmor, ond codwyd ffî is o ganlyniad i’r taliadau cyffredinol 
a dalwyd gan y Fyddin am logi Neuadd y Ddinas, sydd yn cymharu’n 
uniongyrchol â’r rhai i unigolion preifat neu gyrff masnachol.

CWESTIWN YSGRIFENEDIG GAN Y CYNGHORYDD SIR HOWELLS

Faint o lyfrau a dynnwyd allan o’r cyfleuster llyfrgell dros dro yn YBC ers i’r 
cyfleuster ddod ar gael?

Ateb

Gallaf gadarnhau fod cwsmeriaid Llyfrgell y Rhath yn parhau i gyrchu 
gwasanaethau’r llyfrgell. Dengys ein cofnodion y bu 42,991 o drafodion (h.y., 
rhoi ac adnewyddu llyfrau) y gellir eu priodoli i gwsmeriaid cofrestredig Llyfrgell y 
Rhath ers mis Tachwedd 2014 pryd y caewyd Llyfrgell y Rhath dros dro am 
waith cynnal a chadw. Rhoddwyd y rhan fwyaf o’r llyfrau hyn allan yn 
Llyfrgelloedd Splot, Penylan a’r Llyfrgell Ganolog.

Bu’r cyfleuster dros dro yn Ysbyty Brenhinol Caerdydd (YBC) ers mis Mawrth 
2016 yn unig, ac y mae 400 o lyfrau ar gael yno. Yn y cyfnod o fis Mawrth i 
Fehefin 2016, rhoddwyd 49 o lyfrau allan o’r ciosg yn YBC; fodd bynnag, fe 
wyddom o nifer y ceisiadau a gymerwyd gan y Llyfrgellydd Datblygu 
Cymdogaeth a nifer y llyfrau yr ydym wedi eu hychwanegu at y stoc fod mwy o 
lyfrau yn cael eu benthyca y tu allan i’r system.

Mae camau’n cael eu cymryd i sicrhau bod cwsmeriaid y llyfrgell yn deall fod yn 
rhaid rhoi stoc trwy System Reoli’r Llyfrgell o’r ciosg. Bydd hyn yn caniatau 
adrodd ffurfiol cywirach ar faterion stoc ac adnewyddu yn llyfrgell YBC.

Bu’r Swyddogion yn hybu llyfrgell YBC hyd yma, ond gofynnais iddynt wneud 
mwy o waith hybu i sicrhau bod y trigolion lleol yn llawn ymwybodol o’i leoliad.

GWASANAETHAU CORFFORAETHOL A PHERFFORMIAD (CYNGHORYDD 
GRAHAM HINCHEY)

CWESTIWN YSGRIFENEDIG GAN Y CYNGHORYDD SIR HOWELLS

Pa mor aml mae’r glaswellt o gwmpas Neuadd y Ddinas yn cael ei dorri?

Ateb

Gallaf gadarnhau mai’r gwasanaeth Rheoli Cyfleusterau sy’n talu cost cynnal 
tiroedd yn Neuadd y Sir, a bod y glaswellt yn cael ei dorri hyd at ddeg gwaith y 
flwyddyn. Mae union nifer o weithiau, yn ogystal â’r amseru a’r cyfnod rhwng 

torri, yn dibynnu ar nifer o ffactorau megis cyflwr y tir a’r tywydd.

AMGYLCHEDD (CYNGHORYDD BOB DERBYSHIRE)

CWESTIWN YSGRIFENEDIG GAN Y CYNGHORYDD SIR BRIDGES

Pryd bydd gwybodaeth ar gael arlein i roi gwybodaeth a chefnogaeth i drigolion 
sydd yn meddwl am fuddiannau’r ddinas ac sydd eisiau trefnu ymgyrchoedd codi 
sbwriel yn eu cymunedau?

Fydd y cyngor hefyd yn peri bod yr adnoddau angenrheidiol ar gael (menyg, ffyn 
cydio, etc.) i’w benthyca er mwyn cefnogi trigolion sydd am lanhau ein 
strydoedd?

Ateb

Mae’r Tîm Strategaeth Gwastraff ar hyn o bryd yn gweithio i ailddatblygu gwefan 
Cadwch Caerdydd yn Daclus. Bydd rhan o’r wefan newydd yn cynnwys 
gwybodaeth am y modd y gall trigolion ddod yn rhan o ymgyrchoedd cymunedol 
i godi sbwriel a gweithgareddau eraill, yn ogystal â chalendr digwyddiadau. 
Rydym yn disgwyl lansio’r wefan newydd hon tua diwedd Gorffennaf 2016.

Mae gan y Cyngor ran arweiniol mewn hwyluso ymgyrchoedd cymunedol codi 
sbwriel yn y ddinas, sy’n cael eu gwneud gan grwpiau trigolion a grwpiau 
cymunedol fel Grŵp Afonydd Caerdydd. Mae ymgyrch flynyddol Cael e Mas i 
Gaerdydd hefyd yn hybu ymwneud trigolion lleol a helpu i gadw cymunedau’n 
lan. Rydym yn mynd ati i gefnogi digwyddiadau cymunedol lle gallwn gyda staff, 
cyfarpar, llenyddiaeth i’w roi allan, pecynnau ailgylchu, a chefnogaeth ar 
gyfryngau cymdeithasol ac ati.

Hefyd, bu gan y Cyngor berthynas ers amser gyda Chadwch Gymru’n Daclus, 
gan ein bod yn eu cyllido i gefnogi ymgyrchoedd cymunedol codi sbwriel. Os yw 
gwirfoddolwyr eisiau ymwneud â hyn, rydym yn eu hannog i ddod yn rhan o 
Cadwch Gymru’n Daclus; mae ganddyn nhw lawer o offer priodol y gellir ei roi ar 
fenthyg i wirfoddolwyr. Bydd Tîm Glanhau Strydoedd y Cyngor wedyn yn trefnu 
casglu’r gwastraff unwaith i’r sbwriel gael ei godi.

TRAFNIDIAETH, CYNLLUNIO A CHYNALIADWYEDD (CYNGHORYDD RAMESH 
PATEL)

CWESTIWN YSGRIFENEDIG GAN Y CYNGHORYDD SIR BRIDGES

A wnewch ddatgan yn glir y troseddau traffig/parcio y gall wardeniaid parcio’r 
cyngor eu gorfodi, a’r rhai sy’n dal o fewn cylch gorchwyl Heddlu De Cymru.

A wnewch chi hefyd esbonio pa droseddau sydd yn gofyn am farciau ar y ffordd; 
rwy’n deall na all Heddlu De Cymru ddwyn pobl i gyfrif am barcio o fewn 10m i 
gyffordd (er bod hyn yn erbyn Rheolau’r Ffordd Fawr) gan fod parcio ar gyffordd 
yn awr o fewn cylch gorchwyl y cyngor, ond na all swyddogion Cyngor Caerdydd 
orfodi chwaith onid oes llinellau melyn dwbl.

Ateb

Yr Heddlu’n unig all gymryd camau yn erbyn y drosedd ganlynol:

 Rhwystro – byddai hyn yn cynnwys parcio’n beryglus ar gyffyrdd ac ar 
balmentydd hyd yn oed lle nad oes llinellau melyn dwbl. Mae ystyr rhwystr 
yn fater i ddoethineb yr Heddwas/SCCH; fodd bynnag, nid yw parcio o 
fewn 10 metr i gyffordd ynddo’i hun yn anghyfreithlon. Gall yr Heddlu 
orfodi parcio o fewn 10 metr o gyffordd ar sail pryderon diogelwch.

Dyma’r gweithredoedd sy’n groes i ddeddfau traffig y mae’r Heddlu a’r Cyngor yn 
eu gorfodi ar hyn o bryd:
 Stopio ar groesfan cerddwyr neu linellau igam-ogam, ar groesfan 

cerddwyr
 Stopio mewn ardal gyfyngedig y tu allan i ysgol pan fo Parthau Cadwch 

yn Glir yn gwahardd hyn
 Bod mewn lôn fysus
 Stopio mewn cyffordd bocs pan fo hyn wedi’i wahardd
 Gwneud tro gwaharddedig (dim troi i’r chwith/dde/tro pedol)
 Parcio gerllaw troedffordd wedi gostwng, llwybr beicio neu ymyl gan 

gynnwys marciau bar-H.

Dyma’r gweithredoedd sy’n groes i ddeddfau traffig y mae’r Cyngor yn eu gorfodi 
ar hyn o bryd:
 Parcio mewn stryd gyda chyfyngiadau yn ystod oriau a nodir (llinellau 

melyn)
 Parcio neu lwytho/dadlwytho mewn stryd gyda chyfyngiadau lle mae 

cyfyngiadau llwytho/dadlwytho mewn grym (llinellau melyn gyda marciau 
melyn ar y cwrbyn)

 Parcio wedi i’r amser ar docyn talu ac arddangos fynd heibio 
 Parcio heb ddangos tocyn talu ac arddangos yn glir
 Parcio heb fod taliad wedi ei wneud i ymestyn yr arhosiad y tu hwnt i’r 

amser cychwynnol (bwydo’r mesurydd)
 Parcio mewn man parcio i drigolion heb drwydded ddilys neu gyda 

thrwydded annilys
 Parcio mewn man wedi’i atal
 Ail-barcio yn yr un lle parcio pan fo hyn wedi ei wahardd – cyfyngiadau 

parcio wedi dychwelyd
 Parcio mewn man nas dynodwyd ar gyfer y dosbarth hwnnw o gerbyd
 Peidio â pharcio yn gywir o fewn marciau’r bae neu’r lle
 Parcio mewn man llwytho yn ystod oriau cyfyngedig heb lwytho
 Parcio ymhellach na 50cm ymaith oddi wrth linell y cwrbyn
 Parcio’n hwy nac a ganiateir
 Parcio mewn lle parcio pobl anabl heb arddangos bathodyn glas
 Stopio ar res dacsis 
 Stopio ar aros fan bysus
 Parcio yn rhannol neu yn gyfan gwbl ar lôn feicio

 Stopio mewn man cyfyngedig y tu allan i ysgol pan fo hyn wedi ei wahardd

Dyma’r gweithredoedd sy’n groes i ddeddfau traffig y mae’r Cyngor yn eu gorfodi 
ar hyn o bryd  a lle nad oes angen marciau ar y ffordd:
 Parcio ymhellach na 50cm ymaith oddi wrth linell y cwrbyn
 Parcio gerllaw troedffordd wedi gostwng, llwybr beicio neu ymyl.

Cadeirydd:  ______________________

Dyddiad: ________________


